
                       Mənim gündəliklərim                                          

                                      (1987-1991-ci illər) 

 

İlk gündəlik qeydlərim şagird gündəliklərində olub. O 

gündəliklərdə tətil günlərini, bayramları, ekskursiya və 

ya məktəbdə keçirilən tədbirləri qeyd edərdim. Sonralar o 

zamanlar çap olunan “kalendar – dnevnik” jurnallarından 

istifadə edirdim. Əsas məqsədim baş verən hadisələri 

unutmamaq, lazım gələndə dəqiqliyi ilə xatırlaya bilmə-

yim üçün idi.  

Nəhayət 25 iyul 1987-ci ildən qalın ümumi dəftərdə yaz-

mağa başlamışam. Burada fikirlərimi, hisslərimi yox, özü-

mə lazım maraqlı baş verənləri, bir neçə cümlələrlə qeyd 

etmişəm. Məsələn, rayona, kəndə gedib qayıtdığım gün-

lər, əhəmiyyətli saydığım adamlarla görüşlərim, getdiyim 

toylar, hətta o toylarda verdiyim şabaşların miqdarı, 

“Neftçi” futbol komandasının harada, kiminlə oynaması, 

oyunların hesablarını da yazmışam. 

O zaman 22 yaşım vardı, Azərbaycan Dövlət Universite-

tində qiyabi oxuyurdum, ikinci kursa keçmişdim.  8-ci ki-

lometrdə Darvin küçəsindəki 10 nömrəli yataqxanada qa-

lırdım. Yay gecələri gizlicə böyük otaqların birində yığışıb 

video kasetlərə baxardıq. Pullu da olurdu, tanışlıqla pul-

suz da olurdu. Əsasən döyüş və erotik filmlər üstünlük 

təşkil edirdi. Amerika, Rasputin, Yekaterina haqqında bə-

dii filmləri həmin günlərdə seyr edə bilmişdim. Videoları 

gətirənlər iddia edirdilər ki, guya KQB xəfiyyələrinin xə-

bəri olsa kasetləri onlardan alıb müsadirə edərlər, bu film-

lərin baxılmasına qadağa var. 

Belə video nümayişlər o qədər gəlirli idi və sürətlə yayı-

lırdı ki, daha üç-dörd ay sonra, payızda şəhərin mərkə-

zindəki bütün klublarda, kino-teatrlarda video zallar ya-

radıldı. Onlarda repertuara nəzarət edilir, daha çox ədəbli 

xarici filmlər göstərilirdi. 

İlk cızmaqara hekayəmi – “Qonaq olmaq belədir” - səkkiz 

yaşımda yazmışam. 1975-ci ildə Almaniya üzərində qələ-

bənin 30 illiyi ilə bağlı aparılan təbliğatın təsiri ilə on iki 

vərəqlik dəftərin yarısı boyda əskər anasından bəhs edən 

“Cəbhədən gələn məktublar” adlı pyes quraşdırmışdım. 

Həm də o zaman Cəfər Cabbarlının “Seçilmiş əsərləri”ni 

oxuyurdum. Ardınca şeirlər yazdım. İki-üç il sonra uşaq 

ağlımla başa düşdüm ki, məndən şair olmayacaq. Bir 

müddət keçdim mənsur şeirə. 1981-ci ildən ardıcıl olaraq 

kiçik hekayələr qaraladım. Ancaq 87-nin yayında isə həc-

mi üç min sözdən çox olan,  ilk böyük hekayəmi - “May 

çiçəyi”ni yazdım.  

“May çiçəyi”ni o dövrdə məşhur olan “Gənclik” jurnalı, 

nə də Ulduz” jurnalı çap etmədilər. Yadımdadır, “Gənc-

lik”də işləyən Çingiz Sultansoy bildirdi ki, “biz belə ero-

tik hekayəni dərc edə bilmərik. ” Mən onun 15 il sonra - 

2003-cü ildə “Serial” adlı qəzetin üç sayında və daha bir il 

sonra çıxan ilk kitabımda dərcinə nail oldum. 

Ədəbi dərnəklərlə tanışlığım 86-nın payızında Əhmədli-

dəki Kitabxana-klubda fəaliyyət göstərən “İlham çeşmə-

si” ilə başladı. Bu dərnəyə iki ilə yaxın ayda bir dəfə gedib 

üç saata qədər vaxtımı ədəbi müzakirələrdə keçirirdim. 

Dərnəyin rəhbəri uzun müddət şair Ağacavad Əlizadə 

oldu. Son aylarda xəstə olduğuna görə onu şair Ağasəfa 

və şair Allahverdi Məmmədli əvəz etdilər. 

87-nin payızımda Yazıçılat İttifaqına, “Ulduz” jurnalına 

təzə hekayələrimi aparmaq qərarına gəldim. İlk oxumaq 

üçün yazılarımı Yazıçılar İttifaqında şair Baba Vəziroğlu-

na verdim. O, adamı çox hörmətlə qarşılayır, ordan-bur-

dan söhbət edirdi. Adətən işə saat on iki radələrində gəlir, 

iki-üç saat oturub harasa gedirdi. Bir-iki dəfə gəldim, bil-

mədim yazılarım necə oldu. Yəqin ki, Baba onları heç 

oxumamışdı, hara atmışdısa, yadında da deyildi. Az keç-

mədi “Ulduz” jurnalını “Bakı Soveti” metrostansiyasının 

(indiki “İçərişəhər”) qarşısındakı binanın beşinci mərtəbə-

sinə köçürdülər. Orda da yazıçı Seyran Səxavətin yanına 

yazı apardım, İri, geniş masası vardı, aldı qoydu masası-

nın o biri başına, dedi oxuyub, rəyimi bir həftədən sonra 

deyərəm. O da Baba kimi işə günorta vaxtı gəlir, bir az 

oturub gedirdi, bəzən isə heç gəlmirdi. Babadan fərqli ola-

raq, o, adamla danışmaq belə istəmirdi. Söz soruşan kimi 

tez acıqlanır, səni tez başından eləmək istəyirdi. “İşim 

çoxdur, gələn həftə gələrsən”, - deyərdi. Bir-iki dəfə gəl-

dim, başa düşdüm ki, verdiyim yazıya ümumiyyətlə ba-

xan deyil. Növbəti dəfə əlyazmamı geri istədim.Stolun üs-

tündəki bir qucaq vərəq yığınını göstərib dedi: “Bax, bun-

ların hamısı müəlliflərin əlyazmalarıdır. Görürsən, hamı 

yazır. Vaxt hanı, bunları axtarım?” Mən israrla əlyazma-

mı tələb edəndə, məcbur olub vərəqləri aralayıb axtardı. 

Tapılmadı. Hara qoymuşdu, özü də bilmirdi. “İtib, vəssa-

lam”. Çox illər keçəndən sonra Yazıçılar Birliyində rastla-

şarkən etdiklərini üzünə vurdum, xoşuna gəlmədi. 

Son ümidim yerlim, qonşu Cimi kəndindən olan şair 

Ələkbər Salahzadəyə qaldı. Ələkbər müəllim çox nəzakət-

li adam idi. Hər zaman işdə olardı. Məncə yazılarımı da 

oxuyurdu. Nə tərifləmirdi, nə də pisləmirdi. Yalnız çox 

oxumağımı məsləhət edirdi. Amma mən dilimlə demə-

səm də, ürəyimdə umurdum ki, dəstək üçün bir hekayə-

min də olsa dərcinə kömək etsin. Axı, başqa bölgədən 

olanları təzə yazmağa başlayan yerlilərinə arxa durduqla-

rını görürdüm. Bu jurnalda çıxan bir ya iki mükəmməl ol-

mayan hekayə ilə ədəbiyyat onsuz da bərbad olmayacaq-

dı. Gəl ki, o, bunu etmədi.  

Bircə dəfə 1993-cü ildə, kəndimizin şəhidləri barədə xatirə 

yazım o zaman jurnalda məsul katib işləyən Allahverdi 

Məmmədlinin köməyi ilə “Ulduz”da dərc edildi, vəssa-

lam.  

Yaradıcılığımdan söz düşmüşkən, 1989-cu ildən 2006-cı 

ilədək aztirajlı qəzetlərdə 20 hekayəm, 1 povestimdən 

parçalar, işıq üzü görmüşdü. Ancaq ilk çap olunduğum 

rəsmi ədəbi orqan 2006-cı ildə “Azərbaycan” jurnalı oldu. 

Yazıçı Məmməd Orucun razılığı ilə “Sel” povestim jurnal-

da çapa layiq bilindi. 2007-ci ildən isə esse və hekayələrim 

tədricən “Ulduz” jurnalında da çıxdı. Burada da mənə ya-

zıçı İlqar Fəhmi, şair Qulu Ağsəs dəstək oldular. Özünü 

yaradıcı hesab edən qalan gərəksizlərin isə adını belə çək-

mək istəmirəm. 

Demək istəyirəm ki, tanınan ədəbi nəşrlərdə görünmək 

üçün ilk cəhdimdən 18 ildən çox vaxt keçməsinə baxma-

yaraq, inadımdan dönmədim. Sübut edə bildim ki, mən 

ədəbi fəaliyyətdə heç də həvəskar və ya təsadüfi adam 

deyiləm. İnadım isə həyatda yazmaqdan başqa heç bir iş-

də özümü tapmamağımdan, özünütəsdiqi ayrı cür ifadə 

edə bilməməyimdən irəli gəlirdi. 

Yeri gəlmişkən deyim ki, həmin dövrdə yazıçılar arasında 

ən isti münasibəti yazıçı Rafiq Tağıdan görmüşəm. Mənə 

daim məsləhətlərini verərdi və 1991-ci ildə oxuyub bəyən-

diyi bir hekayəmi heç bir minnətsiz qəzetlərin birində 

dərc etdirmişdi. 

Gündəliyimdə oktyabr ayı sırasında  belə bir qeyd var: 

“21.10.87. Əliyevi vəzifədən çıxardılar.” 

Əlbəttə, söhbət xalqın bir nömrəli Əliyevi – Heydər Əli-

yevdən gedir. O dövrün son beş ilində məbuatda sovet 

rəhbərliyinin iclaslarından xəbərlər verilərkən rəhbərlərin 

sırasında Heydər Əliyevin adının ikinci çəkilməsi hədsiz 

qürurverici idi. Onun vəzifədən çıxarılması ən azından bu 

qüruru əlimizdən aldı. 

İki həftə keçmişdi bu xəbərdən ermənilər tərəfindən Qa-

rabağ söhbəti ortaya atıldı. Bakıda da narahatlıq başlandı. 

Bununla bağlı ilk qeydim 19 fevral 1988-ci ildə olub: Er-

məni şovinizminə qarşı mitinq. Mən bu mitinqdə iştirak 

etməmişdim. Ancaq bu ilk mitinq olduğu üçün bir neçə 

saat ərzində sədası bütün şəhərə yayılmışdı. Daha doq-

quz gün sonra Sumqayıt hadisəsi baş verdi. Bakıda  ermə-

nilər hələ ki, çox idi. Elə bir böyük müəssisə, təşkilat yox 

idi ki, orada erməni işləməsin. Yaxud böyük yaşayış sahə-

si yox idi ki, orada erməni yaşamasın. Təxribatların qarşı-

sını almaq üçün bütün idarələrdə, inzibati binalarda gecə 

növbətçiliyi tətbiq edilməyə başladı. 

May ayında yeni mitinq dalğası başladı. 16 mayda mitinq 

oldu. 18 maydakı mitinqdə isə özüm də iştirak etmişəm 

və gündəlikdə yazdığım qeyd belədir:  

“18.05.88. Saat 9.45-də Lenin meydanında mitinq başladı. 

Nüsrət Kəsəmənli, Abbas Abdulla, Məmməd İsmayıl, 

Əzizə Cəfərzadə, Zeynəb Xanlarova, Nəbi Xəzri, Həsən 

Turabov, Tofiq Bayram, Dəmir Gədəbəyli, Bəxtiyar Va-

habzadə 4 dəfə, Süleyman Tatlıyev və başqaları çıxış etdi-

lər. Saat 12-dən sonra mikrofona ekstremist qadın yaxın-

laşdı, sonra da bir kişi. Bütün ləzzəti qaçırtdılar. 13.15-də 

qurtardı.” 

Güman ki, o qadın və kişi şəhərdəki ermənilərə qarşı təh-

rikedici sözlər danışdığı üçün onları ekstremist hesab et-

mişəm.  

Növbəti mitinq 21 mayda keçirildi. Mitinqdə respublika 

rəhbərliyi fəaliyyətsizlikdə günahlandırıldı. Axşam saat 

səkkizdə televizorda “Günün ekranı” proqramında xəbər 

verildi ki, Kamran Bağırov Azərbaycan Kommunist Parti-

yasının Mərkəzi Komitəsinin birinci katib vəzifəsindən 

azad edildi, yerinə Əbdürrəhman Vəzirov təyin edildi. 

Vəzirov gələndən sonra da mitinqlər səngimək bilmədi. 

İyunun 9-da, 11-də, 13-də mitinqlər keçirildi. 

“06.07.88. Respublika Mərkəzi Kitabxanasına üzv ol-

dum. ” Üzvlük biletimi xatirə kimi indiyədək saxlayıram. 

Avqust ayının əvvəlində kəndə, evimizə gedib dörd gün 

ot yığımına kömək etdim. İşdən həmkarlar xətti ilə əldə 

etdiyim Pyatiqorska müalicə kursuna (kursovka) getməyə 

atamdan icazə aldım.  

Bu səfər mənə SSRİ-dən qalan ən gözəl günlər oldu. Birin-

ci və sonuncu. Cəmisi 200 manatla 17 avqustda axşam sa-

at 8-də Kislovodsk qatarına oturdum. Sabahı gün nahar 

vaxtı Pyatiqorska çatdım. Kislovodsk, Dombay, Yessen-

tuki, Nalçikdə oldum. Şübhəsiz bu şəhərlərdə rast gəldi-

yim ermənilərdən ehtiyatlanırdım. Tək idim və yad yerlər 

idi. Şükür ki, qarşıma çıxanlar öz ermənilərimiz – Bakıdan 

və Şəmkirdən olanlar oldu. Onlar da mehriban idilər.  

Üç həftəlik müalicəvi səyahətdən sonra - 8 sentyabrda 

günorta Proxladnı stansiyasından Rostov-Bakı qatarına 

mindim, sabahı gün 9.15-də Bakıya çatdım.  

18 sentyabrda yazmışam: “Ermənilər Qarabağda yenə 

atışmaya başladılar”. 

Bu arada - 28 oktyabrda ilk məqaləm - “Bakı” axşam qə-

zetində respublika mərkəzi kitabxanasından (indiki Milli 

Kitabxanadan) bəhs edən “Nur çeşməsi” adlı yazım dərc 

olundu. Buna qədər bir dəfə “Azərbaycan pioneri” qəze-

tində və Azərbaycan sovet respublikasında 1921-ci ildən 

nəşr edilən birinci qəza, yəni əyalət qəzeti - Quba rayon 

qəzeti “Şəfəq”də xəbər şəklində kiçik yazılarım çıxmışdı. 

Respublikada yayılan qəzetdə məqaləsi çıxmaq o zaman 

uğur sayılırdı. Ona görə də məqaləni görənlər məni təbrik 

edirdilər. 

Şəhərdə mitinqlərin arası kəsilsə də tezliklə yenidən mi-

tinqlərin başlayacağı haqda söz-söhbət dolaşırdı, sanki bir 

hazırlıq gedirdi. Müxtəlf təşkilatların, birliklərin yarandı-

ğını eşitmişdim. Amma mənim onlardan  hər hansı birinə 

qoşulmağa həm həvəsim yox idi, həm də ətrafımda məni 

ora cəlb edəcək qüvvə yox idi.    

 “17.11.88. Mitinqlər başladı.” O gün səhər saat doqquz - 

on arası hansısa işimlə əlaqədar qaldığım yataqxanadan 

şəhərin mərkəzinə gəlmişdim. Metronun “26 Bakı komis-

sarı” (indiki “Sahil”) stansiyasından başlamış Lenin adına 

(indiki “Azadlıq”) meydanadək, küçələrdə adamların 

dəstə-dəstə toplaşması, milislərin narahatlığı, ora-bura 

qaçışması yaxınlaşan, baş verəcək növbəti mitinqin işartı-

ları idi. O vaxtlar tez-tez mitinqlər keçırildiyindən, artıq 

belə hallara şəhər vərdiş eləmışdi. Deyəsən, yenə mitinq 

var, - düşündüm, həm də təəccübləndim, - belə erkən? 

Adətən mitinqlər günortalar ya da axşamtərəfi təşkil olu-

nurdu. Tam yəqinləşdirmək üçün Pedaqoji İnstitutun qar-

şısındakı Üzeyir Hacıbəyov küçəsi ilə tələsik addımlarla 

Lenin meydanına tələsdim. 

Zənnimdə yanılmamışdım. Mən meydana çataçatda “Qa-

ra-bağ”, “A-zad-lıq” hayqırtıları ilə gurlayan çoxlu sayda 

tələbə dəstələri oranı üzük qaşı kimi dövrəyə aldiqlarını 

gördüm. Tələbələrin bir hissəsini Gənclər meydanında 

qarşısını kəsiblərmiş. Milislər buradakı dəstələri də ora 

qaytarmağa, dağılışmasına çalışsalar da qarşısını ala bil-

mədılər. Böyük insan kütləsinin təzyiqinə tab gətırə bil-

məyən milislər, axırda müqavimətin mənasızlığını başa 

düşüb geri çəkildilər. İlk “qələbədən” ruhlanmış dəstələr 

sevinclə bir-birinə qarışıb meydana sahibliyi qazandılar. 

Saat onbirdə meydana, artıq minlərlə adam toplaşmışdı. 

Bu arada mitinqin təşkilatçıları da gəlib çıxdılar. Alqış sə-

daları altında, bir az hündürdə, tribunanın aşağısındakı 

pillələrin üstündə dayanıb saat ikiyə yaxın mitinqi başla-

dılar. Ola bilsin ki, yuxarıdakı tribunadan onların səsi eşi-

dilməyəcəkdi. Çünki, əllərində tutduqları meqafondan - 

səs ucaldıcıdan səsləri elə də yaxşı yayılmayırdı. Çıxışlar 

başlandı. Çıxış edənlər əsasən Akademiyanın işçiləri və 

Bakı Dövlət Universitetinin müəllimləri idi. Mitinqi apa-

ran Ənvər Əliyev adlı orta yaşlı elm adamıydı. Mitinqin 

təşkil olunmasında məqsəd xalqın səsini hakimiyyətə çat-

dırmaq idi. O dövrün respublika hakimiyyətinin qarşı-

sında xalqın adından əsasən üç tələb qoyulmuşdu: 

-Topxana meşəsinin qırılması dayandırılsın; 

-Dağlıq Qarabağ muxtar vilayəti ərazisində respublika 

hakimiyyətinin səlahiyyətləri bərpa olunsun; 

-SSRİ Ali Sovetinin növbəti sessiyasında Qarabağ məsə-

ləsi müzakirə olunsun, olunmazsa bizim deputatlar geri-

yə - Respublikaya qayıtmasınlar. 

Hakimiyyətə müraciətin sonunda qeyd olunurdu ki, gös-

tərilən tələblər həyata keçməyənədək xalq meydanı tərk 

etməyəcək, fasiləsiz, oturaq mitinqi davam etdirəcək. ”Öl-

dü var,döndü yox!” Bu şüar iştirakçılar tərəfindən alqış-

larla qarşılandı. Xalqin səbri daralmışdı. Hər cür əzab-

əziyyətə hazır idi dözsün, təki onun haqq səsını eşidən ol-

sun. Saatlarla  yorulmadan, bir ağızdan “Qa-ra-bağ” qış-

qıran camaat, elə bil qışqırmaqla hakimiyyətin yatmış vic-

danını oyadacağına ümid edirdi. Nəhayət, saat üçdə tri-

bunaya mikrofon qoyuldu. Yenidən başlayan çıxışlar da-

ha aydın eşidildi. Meydan tamamilə adamla doldu. Saat 

altıya yaxın elan olundu ki, on minlərlə iştirakçısı olan 

mitinqin aparıcılarını hakimiyyət danışığa dəvət edib. 

Aparıcılar xalqa məqsədlərinə çatanadək dağılışmamağı 

tapşırıb Mərkəzi Komitəyə danışığa getdilər. 

Axşam düşdü. Meydan işıqlandırıldı. Saatlar keçsə də ca-

maat dağılışmayıb danışığın nəticəsini gözləyirdilər. Sə-

hər meydana gələndən bəri nə bir tikə çörək yemişdim, 

nə də hardasa əyləşib dincəlmişdim. On bir saatdan çox 

idi ayaq üstəydim. Ancaq, maraqlısı o idi ki, gecə yarıya 

çatsa da özümdə nə azacıq aclıq, nə də yorğunluq hiss 

edirdim. İçimdə elə qeyri-adi bir duyğu yaranmışdı ki, o 

mənə meydandan kənara çıxmağa imkan vermirdi. Sanki, 

buradan uzaqlaşsaydım böyük günah sahibi olacaqdım, 

həyatımın yarısını itirəcəkdim. 

Saat on ikinin yarısı danışığa gedənlər qayıtdılar. Danı-

şıqlar bir qədər uzun çəksə də uğurlu nəticəsi olmamışdı. 

Günorta sədaları gur çıxan nümayəndələrin indi səsləri 

alınmışdı. Məlum oldu ki, onların tələblərini qəbul edib, 

yaxın vaxtlarda yerinə yetirəcəklərinə vəd verıblər. Veri-

lən tələbləri bir gündə həyata keçirmək mümkün olmadı-

ğına görə, bir neçə həftə möhlət istəyiblər. Bu məlumat 

camaatın xoşuna gəlmədiyindən meydan uğuldadı. Xal-

qın gözləməyə hövsələsi qalmamışdı. Nitq edən sonda 

hamını dağılışmağa çağıranda meydanin hər tərəfindən 

etiraz səsləri ucaldı: 

 -Nə danışır, ə, bu? Səhərdən sən deyildin deyən tələblə-

rimiz yerinə yetirilməyənədək meydanı boşaltmayacağıq. 

Öldü var, döndü yox. Nə tez döndün sözündən? Gedir-

sən, özün get. Biz elə yalançı vədlərə inanıb heç yana get-

məyəcəyik. 

Mən o an həmin natiqin halına acıyırdım. Bütün günü 

ona diqqət kəsilən, göstərişlərini yerinə yetirən kütlə, da-

ha onu qəbul etməyib fitə basırdı. Danışıqdan gələnlər 

qol-qanadı qırılmış, kor-peşman tribunadan düşüb getdi-

lər. Mikrofon yığışdırıldı, camaatın bir hissəsı dağılışdı. 

Mərkəzdə toplaşmış böyük hissə isə dağılışmaq istəmir-

dilər: Söz ağızdan çıxmışdı, tələblərimiz  ödənilməyənə-

dək, meydanı tərk etməyəcəyik... 

Meydandakı nəticəsizlikdən özümçün bir qərar çıxarmaq 

istəyəndə on ikiyə on beş dəqiqə qalırdı. On ikiyədək 

metronun sonuncu qatarına özümü çatdırmağa ümidim 

az idi. Gecənin bu vaxtı taksi ilə yataqxanaya getməyə pu-

lum da yox idi. Bir yandan da meydanın cazıbəsi dəqiqə-

lər ötdükcə məni ləngidir, getməyə dair qəti fikrə gəlmə-

yə qoymurdu. On iki tamamda yüzlərlə adam kimi mən 

də meydanda qalmağı qərarlaşdırdım. Bu anlarda mey-

dan mənim üçün hər cür istirahətdən, rahatlıqdan əziz 

idi. Qalanlara qarışıb laqeyd dura bilmədiyim, əksinə, 

ürəyimi riqqətə gətirən Vətənlə bağlı mövzularda aparı-

lan söhbətlərə, müzakirələrə qoşuldum. Bir-birimizi ya-

xından tanımadığımız halda bizi Qarabağ adlı eyni dərd, 

eyni ağrı, bir Vətən eşqi, duyğuları birləşdirirdi. 

Əksəriyyəti cavanlar olsa da aramızda yaşlılar, qadınlar, 

tələbə qızlar da az deyildi. Adama elə gəlirdi ki, biz çox-

danın tanışları, bir ailənin üzvləri idik. Aramızda o dərə-

cədə səmimiyyət, nəzakət, mehribanlıq vardı ki, sözlə təs-

vir etmək çətin idi. Hamını eyni amal, eyni məqsəd birləş-

dirmişdi. Belə bir halı mən, bir də, bir il ki ay sonra, 20 

Yanvar faciəsi günlərində eynən keçirmişəm. 

Gecə saat birdə camaatın dağılışması üçün meydanın bü-

tün işıqlarını söndürdülər. Meydan zülmətə qərq olsa da 

adamların halına fərq etmədi. Xoşbəxtlikdən ay işığı dadı-

mıza çatdı. Allah tərəfi, hava yaz havası kimi elə gözəl, 

elə xoş idi, inana bilmirdin ki, noyabr ayıdır. Amma, saat-

lar keçdikcə dənizdən əsən sərin meh az da olsa adamı 

üşüdürdü. Haradansa meydana içi ağac, taxta parçaları 

ilə dolu balaca yük maşını daxil oldu. Taxtaları boşaldıb 

qızınmaq üçün balaca tonqallar yandırılmağa başlanıldı. 

Təqribən iyirmiyə qədər tonqal qalandı. Beş yüzdən çox 

adam ocaq başına yığıldı. Dayandığım kiçik ocağın yanın-

da duranlardan biri də sonralar xarici işlər naziri işləyən 

Tofiq Qasımov idi. Cavanlar darıxmamaqdan ötrü har-

dansa qarmon, nağara da əldə etdilər. İnsanların əzmini 

artırmaq üçün tanınmış ziyalılardan da meydana gəlib-

gedəni vardı. Rəhmətlik meyxanaçı Nizami Rəmzi, böyük 

şairimiz Xəlil Rza, onun şeirlərini fərqli pafosla xalqa çat-

dıran Mikayıl Mirzə və bir çoxları xüsusi rəğbətlə qarşı-

lanırdı. 

Saat iki radələrində qonşu binalarda yaşayan ailələrdən 

bir neçəsi balaca qazanlarda müxtəlif cür isti yeməklər, 

termoslarda çay gətirmişdilər. Dünəndən ac-susuz, ayaq-

üstə qalan bu insanlar yeməkləri bir ailənin üzvü kimi elə 

bölüşdürdülər ki, kimsə yaddan çıxmadı. Etiraf edirəm ki, 

o gecə yaşadığım hisslər, duyğular məndə millətimə, xal-

qıma qarşı əvvəllər olmayan istək, məhəbbət oyatdı və ilk 

dəfə azərbaycanlı olmağımdan fərəhləndim. Vətəninə, eli-

nə olan sevgidən, bütün gecəni kişilərlə birgə ayaqüstə 

keçirən anaların, bacıların daxilindəki vüqara, möhtə-

şəmliyə heyran qaldım. 

Lakin aramızda yaranmış birliyi, həmrəyliyi zəiflətmək, 

qarşısını almaq istəyənlər də tapılırdı. Saat üçün yarısında 

bir neçə nəfər tonqalların arasında vurnuxur, adamları 

evlərinə dağılışmağa həvəsləndirirdi. Biz yığışdığımız ye-

rə yaxınlaşıb meydanın kənarında gözləyən maşınlara 

minməyə çağıranda, yoldaşlarım etiraz etdilər: 

- Biz getmirik. Gedən idiksə bu vaxta qədər gedərdik. Sə-

hərin açılmsına üç saat vaxt qalıb. Üç saatdan ötrü gedi-

rik? 

Mən yanaşı dayandığım yoldaşdan soruşdum: 

-Bunlar kimdir? 

-Zavod fəhlələridir. Başçıları da Nemətdir. Bayaq gör-

dün? Burdaydı... 

-Yox, adını eşitmişəm, tanımıram, - cavabını verdim. 

Həmin “təbliğatçılar” çox yox, beş-on nəfəri özləri ilə 

aparmağa müvəffəq oldular. 

Səhərə yaxın hava azacıq soyudu. Tonqala yaxın oturdu-

ğumuzdan hamının üst-başından his iyi gəlirdi. Daha bir  

neçə saat da keçdi. Dan yeri söküldü, hava işıqlandı, ton-

qallara ehtiyac olmadı. Şəhər yuxudan ayıldı, küçələr can-

lanmağa başladı. Meydanın aşağısından şütüməyə başla-

yan maşınlardan adamlar heyrətlə gecəni meydanda keçi-

rənlərə baxırdılar. Bəlkə də Bakının tarixində ilk dəfə idi 

ki, yüzlərlə insan haqsızlığa etirazlarını bildirmək üçün 

mütəşəkkil formada  gecəni meydanda keçirmişdilər. 

Gecəni yola verdik, bəs sonra? Gec-tez dincəlmək gərək 

olacaqdı. Meydanı isə boşaltmaq, əldən vermək olmazdı. 

Bizi kimsə əvəz etməli idi. Saat doqquzda əllərində bay-

raqlar meydana tərəf gələn yeni dəstələri görəndə sevin-

cimizin həddi-hüdudu yox idi. Onları meydana daxil 

olanda uzun illərin həsrətlılərı kimi qarşıladıq. Günorta 

isə meydan təzədən tamamilə doldu. Dünənki natiqlər 

xalqın nəzərindən düşdüklərindən gözə görsənmirdülər. 

Nahar vaxtınadək tribunada kimsə görünmədi. Nahardan 

sonra cavan bir oğlan səsucaldanı götürüb tribunaya yiyə-

lik etməyə başladı. Bu, adını eşitdiyim Nemət Pənahov 

idi. Yenə çıxışlar başlandı. Dünən susanlar, bu gün xeyli 

fəallaşmışdılar, natiqlərin sayı artmışdı, çıxış üçün növ-

bəyə durmuşdular. Meydan xaotiklikdən çıxıb idarə olun-

mağa başlamışdı. Tribunanı özünün etmək istəyənlər ora-

nı tutmuşdular. 

Həmin çıxışlardan ən çox yadımda qalan Bəxtiyar Vahab-

zadənin çıxışı oldu. Gecəni meydanda qaldığımız, oranı 

boşaltmamağımıza görə hər birimizə minnətdarlığını ifa-

də etdi. “Göstərdiyiniz qətiyyətə görə hamınızı öpüb, 

bağrıma basıram”, - dedi. Çıxışçıları dinlədikcə meydan-

dan aralana bilmirdim. Saatlar keçsə də nə aclığım, nə də 

yorğunluğum yadıma düşmürdü. Sutkadan artıq ayaq-

üstə dayandığıma görə öz-özümə heyrətlənirdim. Ayaq-

larımın əzələləri bərkiyib daş kimi olmuşdu.   

Axşam saat yeddiyə yaxın hədsiz yorulduğumu, qıçları-

mın gizildədiyini hiss edib daha dayana bilmədim. Ya-

taqxanaya qayıdıb, dərin yuxuya getdim. 

Üçüncü gün - 19 noyabrda səhər saat on birin yarısı mey-

dana gəldim. Meydanın xeyli dəyişdiyini, saysız-hesabsız 

- təqribən iyirmiyədək balaca-böyük çadırların quruldu-

ğunu gördüm. Çadırlarda nələr yox idi - yatacaqlar, ər-

zaqlar, qısası, nə istəsən var. Mübarizə meydanının fəv-

varələr olan aşağı hissəsini az qala istirahət yerinə çevir-

mişdilər. Çadırların ətrafında dolaşan xoşagəlməz, vulqar 

geyimli qadınları, tüfeyli görkəmində kişiləri görəndə isə 

tamam qanım qaraldı. Bu qadınların içərisində mehman-

xanalarda olan fahişə qadınlar da vardı. Bunları kim ça-

ğırmışdı, nə gətirmişdi bura? Vətən sevgisimi? Meydan 

çox dəyişmişdi. Adamların sayı qat-qat artsa da, kütlənin 

əvvəlki saflığı qalmamışdı. Hiss edirdin ki, artıq meydan-

da qarşısı alınmaz müxtəlif cərəyanlar fəaliyyətə başlayıb. 

Yox, heç cür mənə belələri ilə meydanda gecələmək sərf 

etməzdi. Odur ki, sonrakı günlər səhər saat ondan axşam 

onadək mitinqə gəlib getsəm də, bir daha meydanda ge-

cələmədim. İlk gecənin xoş xatirəsini korlamamaq, ülviy-

yətini qəlbimdə həmişəlik saxlamaq üçün... 

20 noyabrda televiziyada mitinqlər haqqında ilk dəfə ki-

çik məlumat verildi. 21 noyabrdakı mitinqdə isə ümum-

respublika üzrə kütləvi tətil elan olundu. Günorta vaxtı 

respublika televiziyasında mitinqdən on-on beş dəqiqəlik 

canlı yayım da edildi. Səhv etmirəmsə Bəxtiyar Vahabza-

dənin çıxışında Ermənistan rəhbərliyindən orada yaşayan 

azərbaycanlılara da muxtariyyət verilməsi tələb edildi. O 

günlərdə Ermənistandan qovulan (əsasən Qafandan) 

azərbaycanlıların ilk dəstələri artıq Bakıya axışmışdı. De-

yilənə görə həmin tələbdən acıqlanan ermənilər azğınla-

şaraq, azərbaycanlıları daha amansızlıqla yurdlarından 

qovlamağa başlamışlar.  

Hər gün meydanda yüz minlərlə, bəlkə də milyona yaxın 

adam olurdu. “Azərbaycan” mehmanxanasının qarşısın-

dakı dairəvi fəvvarədən başlamış “Abşeron” mehmanxa-

nasının qarşısındakı fəvvarəyədək insan əlindən tərpən-

mək olmurdu. O dövrdə deyilirdi ki, Bakıdakı Lenin adı-

na meydan sahəsinin böyüklüyünə görə dünyada üçüncü, 

SSRİ-də isə ən böyük meydandır. Bütün günü çıxışlar da-

vam edir və kütləvi “Qa-ra-bağ” hayqırtıları eşidilirdi. 

Baş verənləri heç də kortəbii, xaotik saymaq düz olmazdı. 

Əksinə, sanki meydan pərdə arxasından idarə olunurdu. 

Mitinq komitəsi deyilən qurum yaradılmışdı. Elan olun-

muşdu ki, məqsədimizə yetməyənədək, tələblərimiz ye-

rinə yetirilməyənədək meydandan getməyəcəyik. Bu 

məqsədlə mübarizəyə yardım üçün respublikanın əksər 

şəhər və rayonlarından, ayrı-ayrı insanlardan, təşkilatlar-

dan komitənin adına pul və ərzaq yardımları gəlirdi. Pulu 

komitənin Rəsul adlı üzvü toplayırdı. Eşitdiyimə görə son 

günlərə qədər xeyli pul yığılmışdı. Ordubaddan üzübəri 

əksər rayonlardan maşınlarla meyvə, ərzaq gətirilirdi, qo-

yunlar kəsilirdi. Çadırlarda qalanlara yemək verilirdi.  

23 noyabrdakı qeydimdə yazmışam: “Üzərində “Qubalı-

lar sizinlədir” şüarı yazılmış iki maşın meyvə gətirildi”. 

Bütün bunlar vətənpərvərlikdən yaranmaqla yanaşı həm 

də gözə görünməyən təşkilatçılığın nəticəsi idi. Gün ər-

zində bir neçə dəfə iştirakçılara pulsuz bulkalar və siqaret 

paçkaları paylanırdı.  

Bir tələbə tanışım vardı, meydanın müxtəlif yerlərində 

durmaqla beş-altı gün, gündə iki-üç qutu havayı siqaret 

toplamasından, başqa yerdə satmasından sonralar fəxrlə 

danışırdı. Əlbəttə, belələri də vardı. 

Mitinqi əsas idarə edən Nemət Pənahov idi. Onun ali təh-

sili olmasa da, savadsız fəhlə deyildi. Ədəbiyyatdan mə-

lumatlı idi, çoxlu şeirlər bilirdi. dastanlardan, oxuduğu 

əsərlərdən misallar çəkirdi. Ən çox avazla oxuduğu şeir 

Tofiq Fikrətin “Millət” şərqisi idi. Erudisiyası ilə az küt-

ləni ələ almış, az qala zombiləşdirmişdi. İnsanlar onun 

göstərişi ilə çöməlib oturur, ayağa durur, işarəsi ilə sakit-

ləşir və ya hansısa çıxışçını fitə basıb danışmasına imkan 

vermirdilər. 

Adamlar arasında belə bir şayiə buraxmışdılar ki, guya 

bu hərəkatı yaradanlar Moskvada olan Heydər Əliyevlə 

məsləhətləşmişlər. O da deyibmiş, yaxşı olar ki, öndə ge-

dəniniz fəhlə olsun. Bu şayiə nə dərəcədə doğru idi, yalan 

idi, ya qəsdən uydurulmuşdu, bilmirəm. Təsadüfi deyildi 

ki, o günlərdə “Azadlıq” radiosunda Mirzə Xəzər xəbər 

verirdi ki, mitinqlərə 26 yaşlı gənc fəhlə Nemət Pənahov 

rəhbərlik edir. 

Mitinqlərdə hökumət adamlarından Həsən Seyidov, Sü-

leyman Tatlıyev, Həsən Həsənov, Vəli Məmmədov da çı-

xış etmişdilər. Qalan əsas çıxışçılar bunlar idi: Sabir Rüs-

təmxanlı, Nüsrət Kəsəmənli, Bəxtiyar Vahabzadə, Sirus 

Təbrizli, Qabil, Mikayıl Mirzə, Lütfiyar İmanov, Dəmir 

Gədəbəyli, Fərman Eyvazlı, Tofiq Bayram, Məmməd İs-

mayıl, Xəlil Rza, Firudin Şuşalı, Ziya Bünyadov, Aydın 

Məmmədov və başqaları. Məmməd Araz və Anar isə mi-

tinqə məktub göndərmişdilər. 

Noyabrın 24-də Bakı şəhəri üzrə komendant saatı elan 

edildi. Gecə saat 12-dən səhər saat 6-yadək gediş-gəliş nə-

zarət altına alındı, icazəsiz hərəkət qadağan edildi. Həmin 

gün Fərəməz adlı çıxışçının nitqi yaddaqalan oldu. İlk də-

fə eşidirdim ki, bütün baş verən faciələrin əsl səbəbkarı və 

günahkarı Moskva, Kreml rəhbərliyi olduğu tribunadan 

deyilirdi.  

Səhəri günü – 25 noyabrda Moskvadan yayımlanan Mər-

kəzi televiziyada Bakıdakı mitinqlər haqqında süjet veril-

di. Tümendən olan Anatoli Əliyev adlı birisinin dili ilə 

baş verənlər vəhşilik adlandırıldı. Bu süjetdən sonra 

Az.tv-də çıxışlar başladı. Çıxışlar əsasən noyabrın 27-dək 

oldu. Vəziyyətlə bağlı televiziyada İsmayıl Şıxlı, Qabil, 

Bəxtiyar Vahabzadə, Süleyman Rüstəm, Bayram Bayra-

mov, Nəbi Xəzri, Elçin Əfəndiyev və sairlər fikirlərini 

açıqladılar.  

O gün meydana “İzvestiya” qəzetinin müxbiri də gəlmiş-

di. Bir gün sonra “İzvestiya”da Mərkəzi televizyadan nis-

bətən ədalətli, geniş reportaj dərc edilmişdi. 

29 noyabrda Moskvada SSRİ Ali Sovetinin sessiyası baş-

lanmışdı. Gözlənilən ümidlər doğrulmurdu. Günlər keç-

dikcə adamlar yorulur, əsəblər gərilirdi. Adamların bəzi-

ləri mübarizəni dayandırıb mitinqləri təxirə salmağı, bir 

müddətdən sonra yenidən başlamağı təklif edirdi. Başqa 

biriləri “ölsək də, qalsaq da”, sonadək meydanı boşalt-

mamağı təkid edirdilər. Bəzi insanlar isə hadisələrin təbii 

axarından çıxdığını, KQB-yə yaxın adamların nəzarətinə  

keçdiyini və bu işin sonunun yaxşı olmayacağını deyirdi-

lər.  

Meydana ilk dəfə olaraq 1918-ci ildə yaradılan Azərbay-

can Xalq Cümhuriyyətinin üç rəngli, ay-ulduzlu bayrağı 

gətirilmişdi. Mitinqlərin birində Cümhuriyyətin himninin 

səsyazısı səsləndirildi. Bu kütlə üçün 68 il gizlədilən bö-

yük həqiqətin üstünün açılması idi. Bayrağı görəndə, 

himni eşidəndə insanlar hədsiz qeyri-adi hisslər keçir-

mişdilər.  

Noyabrın 30-da Nemət gözlənilmədən SSRİ quruluşunun 

əleyhinə, müstəqilliyin ali məqsəq olmasına dair çıxış et-

di. Adamlar gözləmirdilər belə çıxışı, “bu nə danışır” hey-

rətlənirdilər. O dövrdə Azərbaycan Respublikasının müs-

təqilliyini mümkünsüz hesab edirdilər, belə bir vəziyyətin 

yaranacağına inanmırdılar.  

Bu çıxışdan sonra xəbər yayıldı ki, yaxın günlərdə mey-

danı kənardan əhatəyə alan, gecələr gediş-gəlişi kəsən əs-

gərlər tərəfindən kütlə dağıdılacaq, meydan adamlardan 

təmizlənəcək.  

Şübhəsiz, adamların sayı getdikcə azalmağa başladı. Bakı 

şəhər komendantlığı iki gün ard-ardınca meydanı boşalt-

maq üçün mitinqçilərə xəbərdarlıq etdi. Gecə saatlarında 

psixoloji təzyiq kimi meydanın işıqları tez-tez fasilələrlə 

söndürülürdü. 

Meydanı sonuncu dəfə 4 dekabrda 22.30-da tərk etdim. 

Mitinqçilər arasında həyəcanlı xəbər dolaşırdı: bu gecə 

axırıncı olacaq, əsgərlər meydanı tutacaqlar. 

Elə də oldu. 5 dekabrda səhər yuxudan ayılanda otaq yol-

daşlarımdan eşitdim ki, gecə əsgərlər meydana daxil 

olub, təqribən beş yüzədək adamı saat beşin yarısınadək 

meydandan çıxarıblar. Çıxmaq istəməyənləri dubinka ilə 

döyüblər, bir qədərini isə həbs ediblər. Döyülənlər içəri-

sində zədə alanlar, yaralananlar da olub.  

Bir daha oxşarı olmayacaq, on səkkiz gün və on səkkiz ge-

cə fasiləsiz davam edən bu mitinqləri məndən əvvəl xatır-

layanlar, haqqında yazanlar çox olub. Yəqin ki, gələcəkdə 

də olacaq. Dirçəliş hərəkatı adlandırılan bu hadisənin tari-

ximizdə rolu, əhəmiyyəti barədə gələcəkdə qalın-qalın ki-

tablar yazılacaq. Müsbət və mənfi nəticələri təhlil edilə-

cəkdir. Gündəliyimdə isə o zaman isti-isti iki nəticə qeyd 

etmişdim:  

1. 17 noyabrdan sonra Azərbaycan efirində erməni dilin-

də verilişlər ləğv olundu. 

2. Xalqda milli ruh, özünə inam yarandı, öz gücünü gör-

dü, bu gücünü bütün sovet ölkəsinə və dünyaya nümayiş 

etdirdi. Torpağının bölünməsi ilə barışmayacağını göstər-

di. 

Xalqın oyanışından hansı siyasi qüvvələr öz məqsədləri 

üçün necə istifadə etdilər  - bu ayrı söhbətin mövzusudur. 

Xalq özünü tanıtmaqla yanaşı onu təmsil edən ziyalıları-

nı, kimin kim olduğunu da tanıdı. Kütlənin ən çox diqqət 

kəs-diyi natiqlər şairlər idi: Bəxtiyar Vahabzadə, Xəlil 

Rza, Tofiq Bayram. Bəxtiyar Vahabzadə şeir oxumazdı. 

Amma Xəlil Rza və Tofiq Bayram çıxışlarının sonunda şe-

ir də oxuyardılar. Şeir oxuyan zaman isə coşar, sanki od-

alova dönər, insanların ruhunu yüksəldərdilər. Cavan zi-

yalılar arasında daha çox fərqlənəni Sabir Rüstəmxanlı 

idi. Kütlə onu o zaman əldən-ələ gəzən, hərarətlə oxunan 

”Ömür kitabı” ilə tanımışdı. Ən pis münasibət hökumət 

nümayəndələrinə sərgilənərdi. Çünki adamlar onlara 

inanmırdılar. Onlar da üstlərinə yönələn neqativ enerjini 

görüb çox danışa bilmirdilər. Yadımdadır, sonrakı – 1989-

cu ildəki mitinqlərin birində bu sayaq Azərbaycan Kom-

munist Partiyasının Mərkəzi Komitəsinin ikinci katibi 

Viktor Polyaniçko da çıxış etməyə cəhd etmişdi. Bir neçə 

cümlədən sonra kütlənin ona əhəmiyyət vermədiyini gö-

rüb üzüsulu mikrofondan aralanmışdı. 

Maraqla dinlənilən natiqlərdən biri də Ziya Bünyadov idi. 

Hamı bilirdi ki, akademik və Sovet İttifaqı Qəhrəmanı 

olan bu adam respublikada heç kimdən çəkinmir və qorx-

murdu. Yarı rusca, yarı azərbaycanca nə deyirdisə haqq 

söz deyirdi. Çıxışlarının birində danışdı ki, “mən Vəziro-

va dedim bu qaçanları – Yerevan (İrəvan) azərbaycanlıla-

rını, qısaca desək yerazları rayonlara, Bakıya yox, Qaraba-

ğa yerləşdir”. Kütlə rusdilli alimin qısa ifadə etmək istədi-

yi “yerazı” sözünü gülüşlə, şəbədə ilə qarşıladı. Buna sə-

bəb həmin dövrdə Yerevan avtomobil zavodunun istehsal 

etdiyi on nəfərlik kiçik maşınların da “Yeraz” adlanması 

idi. O gündən akademikin düşünmədən dediyi o ifadə 

leksikamıza daxil oldu. 

Dekabrın 5-də və 6-da şəhərdə gərginlik qalmaqda davam 

edirdi. Mitinq iştirakçılarının döyülərək meydandan bo-

şaldılması, həbs edilməsi, Sumqayıta və Bakıya Ermənis-

tan deyilən ərazidən qaçıb gəlmiş yeni dəstələr hamının 

qanını qaraltmışdı. Qaçqınların əksəriyyəti pis vəziyyətdə 

canlarını götürüb evlərindən qaçmışdılar.  

Ermənilər bütün türkləri qovub türksüz Ermənistan şad-

lığı keçirmək istəyirdilər Tanrının qəzəbinə tuş gəldilər. 7 

dekabrda Gümrü yaxınlığında minlərlə insan itkisinə 

səbəb olan böyük zəlzələ baş verdi.  

Dörd gün sonra 11 dekabrda Azərbaycan Kommunist 

Partiyasının birinci katibi Əbdürrəhman Vəzirovun tap-

şırığı ilə əsasən şimal rayonlarından – Quba, Qusar, Xaç-

mazdan toplanmış 69 nəfər tələm-tələsik İL-76 təyyarəsi-

nə mindirilib zəlzələdən zərərçəkmişlərə köməyə göndə-

rildi. Vəzirovun Moskvaya yaltaqlanmaq üçün göstərdiyi 

xalqlar dostluğuna sədaqəti daşnaklar tərəfindən əsl er-

məni kimi qarşılandı: təyyarə məhv edildi, heyəti ilə bir-

likdə 78 nəfərdən 1 nəfər şikəst vəziyyətində sağ qaldı, 

qalanları isə mənasız yerə həlak oldular. O zaman deyilir-

di, guya təyyarəyə düz koordinat verilmədiyindən dağa 

dəyib, qəzaya uğrayıb. İllər sonra məlum oldu ki, erməni-

lər alçaqcasına onlara yardıma gələn təyyarəni raketlə 

vurmuşlar. 1988-ci il beləcə kədərli notlarla başa çatdı.  

*******  

Hələ 1988-ci ilin dekabrında “Azərbaycan gəncləri” qəze-

tində gözümə bir elan dəydi. Əvvəlcə bildirim ki, “Azər-

baycan gəncləri” qəzeti o dövrün mətbuatında respubli-

kada tanınan və oxunan beş qəzetdən biri idi, respublika 

komsomolunun Mərkəzi Komitəsinin orqanı sayılırdı. Ey-

ni zamanda “Bilik” cəmiyyəti adlı təşkilat vardı. O cəmiy-

yətdə Xalq universitetləri şurası qurumu müxtəlif sahələr 

və sənətlər üzrə kurslar təşkil edirdi. Elanda yazılmışdı 

ki, “Bilik” cəmiyyəti “Azərbaycan gəncləri” qəzeti ilə bir-

gə altı aylıq ictimai müxbir kursu açır. Bu sahədə kurs 

keçmək istəyənlər tələb edilən sənədləri təqdim etsinlər 

və 70 manat təhsil haqqı ödəmək gərəkdir. 

Bir neçə tanışa qoşulub mən də bu kursa yazıldım. 1989-

cu ilin yanvarından başlayaraq hər həftənin şənbə günləri 

əsasən “Azərbaycan gəncləri”qəzetinin redaksiyasında üç 

saatlıq məşğələlər keçilirdi. Təqribən on-on beş nəfər idik. 

Məşğələləri aparanlar arasnda ən çox yadımda qalanı o 

zamankı baş redaktorun – Yusif Kərimovun müavini El-

çin Mehrəliyevdir. 

May ayında “Azərbaycan gəncləri” qəzetində daha bir ki-

çik məqaləm çıxdı. İyun ayında kursu bitirərkən dərc 

olunmuş məqaləmə görə Elçin müəllim imtahanımı əla 

qiymətləndirdi və sonda bizə ictimai müxbir peşəsinə yi-

yələnməyimizi bildirən diplom verildi. 

Mart ayından Keşlə maşınqayırma zavodunda fəaliyyət 

göstərən “Təravət” adlı ədəbi dərnəyə getməyə başladım. 

Məni bura “İlham çeşməsi”ndən tanıdığım və bu zavodda 

tornaçı işləyən dostum Yusif Mahmudov (Dirili) dəvət et-

di. Dərnəyə hələ o dövrün tanınmış yazıçısı sayılan Səfər 

Alışarlı rəhbərlik edirdi. Səfər bəy cavan, enerjili, hər kəs-

də özünə rəğbət oyada bilən bir ziyalı idi. Məşğələlərdə 

onunla maraqlı söhbətlər edər ədəbi müzakirələr aparar-

dıq. İyun ayında bir neçə hekayəmi dərnək üzvlərinə oxu-

dum. Onlardan ikisi xoşa gəlindiyindən zavodun aztirajlı 

“Fəhlə şərəfi” qəzetində dərc edilsin. Dərnəyin ömrü pa-

yıza qədər çəkdi. 

İl ərzində demək olar ki, hər ayın tamamında kəndə ge-

dir, atama dəyirdim. İki-üç gün qalırdım, gərək olanda 

evə kömək üçün mal-qara növbəsinə gedirdim. “Şanssız” 

adlı hekayələr kitabında yazdığım “Növbə” hekayəsi də o 

günlərdən bəhs edir. Uzağı dördüncü gün darıxıb Bakıya, 

yataqxanaya qayıdırdım. Tez getməyimi istəməyən atam 

şikayətlənirdi: “ Belə də adam olar? Adam da məgər öz 

evində, kəndində darıxar? Qaçar?” 

Mən isə susurdum. 13 yaşımda anam dünyasını dəyişən-

dən belə idim, kənddə qərar tuta bilmirdim, Bakı üçün 

darıxırdım, günlərimi sayırdım. 

İlin başlanğıcında şəhərdəki mitinqlər ötən 88-ci ildəki qə-

dər olmasa da, varlığına hələ son qoyulmamışdı. Müəy-

yən hadisələrlə bağlı müxtəlif  ərazilərdə yenə arabir baş 

tuturdu. Aprel ayının 9-da Tiflisdə ordu ilə mitinqçilərin 

toqquşması baş vermişdi. Həmin gün Mərkəzi televiziya-

nın “Vremya” xəbərlər proqramında bu haqda geniş mə-

lumat verildi. İyirmidən çox insan həlak olmuşdu. Baş ve-

rənlərə etiraz olaraq Gürcüstan hökumətinin rəhbərləri 

vəzifələrindən istefa verdiklərini bildirmişdilər.  

Səhəri günü, aprelin 10-da Tiflisdəki hadisələrlə bağlı 

Elmlər Akademiyası binasının qarşısında gürcü xalqına 

dəstək mitinqi keçirildi.  

Hadisələrin təşkilatçılığı Elmlər Akademiyasındakı alim-

lər klubu adlanan qeyri-rəsmi qurum tərəfindən aparılır-

dı. Bu kluba isə deyilənə görə Mərkəzi Komitənin keçmiş 

katiblərindən biri olmuş Ramiz Mehdiyev rəhbərlik edir-

di.   

İyul ayından mitinqlər yenidən ard-ardınca keçirilməyə 

başladı. Vəzirov xalqın gözündən düşmək üzrə idi. Azər-

baycan dilini yaxşı bilmədiyindən və sözləri düzgün tələf-

füz etmədiyindən haqqında çoxlu lətifələr yaradılır, gülüş 

obyektinə çevrilirdi. Bir hadisə daha çox yadımda qalıb. 

Vəzirov hansısa müəssisəyə qonaq getmişdi, oranın fəh-

lələri ilə görüşürdü. Gözlənilmədən dedi ki, sizə bir şad 

xəbər verəcəyəm. Hamı gözləyirdi ki, yəqin bu şad xəbər 

Qarabağla bağlı olacaq. O, isə sevinə-sevinə belə dedi: 

“Gözünüz aydın, ay camaat, ötən il Bakıdan getmiş er-

mənilər yenidən geri, dala qayıdırlar.”  

İyulun ortalarında keçirilən mitinqlərdə Azərbaycan Xalq 

Cəbhəsinin yaradıldığı elan olundu. Tribunada 17 noyabr 

mitinqlərindən tanınmağa başlayan Məmməd Əlizadə, 

Məhəmməd Hatəmi ilə yanaşı yeni natiqlər görünürdü: 

Əbülfəz Əliyev (sonralar Elçibəy çağırıldı), İsa Qəmbərov, 

Etibar Məmmədov, Pənah Hüseynov və başqaları – 1992-

ci ildəki Eiçibəy hökumətinin əksər üzvləri.  

Təzə başlayan mitinqlərin bir neçəsi Qurban Məmmədo-



 

 

31 

vun, sonra Sirus Təbrizlinin, Etibar Məmmədovun başçılı-

ğı ilə təşkil olunurdu. Adlarını çəkdiyim bu adamlar mi-

tinq aparıcılığı qabiliyyəti ilə seçilirdilər. Əlbəttə mənim 

mitinqlərin salnaməsini yazmaq fikrim olmayıb, ona görə 

də gündəliyimdə hamının deyil, vacib bildiklərimin ad-

larını yazmışam. Şübhəsiz mitinqlərin hamısında da ola 

bilmirdim 

Olduqlarımı, xəbər tutduqlarımı qeydə alırdım.  

“29.07.89. Lenin meydanında mitinq. Sirus Təbrizli aparı-

cılıq edirdi.” 

“30.07.89. Naxçıvana gedən yol ermənilər tərəfindən kə-

sildi.” 

Avqust ayının 5-də, 12-də, 14-də keçirlən mitinqlərdə də 

olmuşam. Bu aydan etibarən mitinqlərin keçirildiyi Lenin 

adına meydan Azadlıq meydanı adlandırıldı. 

“02.09.89. 18.00. Azadlıq meydanı tam dolub. Bəxtiyar Va-

habzadə iştirakçıları salamlayıb Xalq Cəbhəsi ətrafında 

birləşməyə çağırdı. Abbas Abdulla, Nəcəf Nəcəfov, İsma-

yıl Şıxlı və milliyyətcə bir yəhudi, iki rus çıxış etdilər. Bir 

həftəlik tətil elan edildi. Xalq Cəbhəsi üçün Yusif Səməd-

oğlunun adına bankda hesab açıldı. Tətil komitəsinin səd-

ri Əbülfəz Elçibəy, müavin isə Etibar Məmmədov müəy-

yən olundu. Mitinq 21.30-da qurtardı.” 

“06.09.89. Mitinq. Etibar Məmmədov, dəmiryol rəisi Müs-

lüm Məmmədov, şair Qabil çıxış etdilər.” 

“09.09.89. 18.00. Mitinq. Etibar Məmmədov, Əbülfəz Əli-

yev, Bəxtiyar Vahabzadə, Ziya Bünyadov, Anar çıxışlar 

etdi.” 

“15.09.89. Ali Sovetin sessiyası başladı. Saat 1-dən 3-dək 

Ali Sovetin qarşısında mitinq oldu. İsa Qəmbərov, Nəbi 

Xəzri, Bəxtiyar Vahabzadə, İsmayıl Şıxlı, Mirzə İbrahi-

mov, Etibar Məmmədov, Bayram Bayramov çıxış etdilər.” 

“16.09.89. 18.30-dan 21.00-dək Azadlıq meydanında mi-

tinq.” 

“24.09.89. 17.00. Azadlıq meydanında mitinq. Xəlil Rza, 

Etibar Məmmədov, Əbülfəz Əliyev, Vaqif Səmədoğlu, 

Abbas Abdulla, Mikayıl Mirzə çıxış etdilər.” Bu mitinq-

dən ən çox yadda qalan Xəlil Rzanın “Davam edir 37” və 

“Yaşasın Xalq Cəbhəsi” şeirləri oldu. Şeirlər kütlənin qa-

nına işlədi, səsləndiyi andan əzbərlənməyə başladı. 

Oktyabr ayından isə mitinqlərin keçirilməsi müntəzəm 

hal aldı. 

“01.10.89. Saat 15-dən, 20-dək mitinqdə oldum.” 

“05.10.89. Azərbaycan Xalq Cəbhəsinin qeydə alınmasının 

hökumət səviyyəsində təsdiq edilməsi xəbəri verildi.” 

Qeydlərimə görə 8, 10, 13, 15, 18, 25 oktyabr günlərində 

də mitinqlərdə olmuşam. 

Noyabr ayının əvvəli mitinqlərə iki həftəlik fasilə verildi. 

17 noyabrda ötən ilki 17 noyabr hadisələrinin bir illiyini 

qeyd etmək üçün yenə Azadlıq meydanına minlərlə adam 

toplaşdı. Saat 12-də başlayan mitinq 20.15-də başa çatdı.  

“23.11.89. Xalqın tələbi ilə Şaumyanın heykəli söküldü.” 

Adamlar bu hadisəyə hədsiz sevinirdilər. Danışırdılar ki, 

heykəli sökən buldozerçinin kabinkasında saxladığı bala-

ca vedrəyə yoldan keçən hər kəs kağız pul atırmış. İşin 

sonunadək vedrə pulla dolubmuş. 

“29.11.89. Ali Sovetin Qarabağa dair daha bir qərarı qəbul 

edildi. Saat 18-dən 20-dək mitinq oldu.” 

Bu aylarda mətbuat alimi, jurnalist Şirməmməd Hüsey-

nov axşamlar televiziyada debatlı – müzakirəli verilişlər 

aparırdı. Tanınmış şəxslər onun həmsöhbəti olurdular. 

Bütün respublikada adamlar bu söhbətləri maraqla tama-

şa edər, dinləyərdilər.  

“01.12.89. Televiziyada Ziya Bünyadov Şirməmmədin qo-

nağı idi.” 

“02.12.89. 16.00-19.00. Mitinq. Gecə televiziyada Şirməm-

mədin verilişində Əbülfəz Əliyev, Etibar Məmmədov, 

Nəcəf Nəcəfov, Tofiq İsmayilov, Elmira Qafarova iştirak 

etdilər.” 

“04.12.89. 17.00-20.30. Mitinq. Ali Sovetin qərarı çıxdı.” 

Nə haqqında qərar idi, təəssüf ki, xatırlaya bilmirəm. 

Adamlarda Vəzirov hakimiyyətinə və Moskvanın Qara-

bağla bağlı ikiüzlü siyasətinə qarşı kəskin şəkildə narazı-

lıq artmaqda davam edirdi. Respublika rəhbərləri arasın-

da başqalarına nisbətən Həsən Həsənova rəğbət vardı. 

Düşünülürdü ki, Vəzirov hakimiyyətdən getməli, yerinə 

Xalq Cəbhəsi ilə hesablaşan və Moskva qarşısında xalqın 

iradəsini ifadə edə bilən şəxs gəlməlidir.  

“24.12.89. Azadlıq meydanında 15-dən-17-dək “Qurtu-

luş” təşkilatının mitinqində oldum.” Kimlər idi o təşkilat-

da, onu da xatırlamıram.  

“30.12.89 – şənbə günündə Azadlıq meydanında ilin son 

mitinqi keçirildi, 17-dən 20.30-dək.” Bu mitinqdə iştirak-

çılar Kirovabad şəhərinin adının yenidən Gəncə edilməsi 

xəbərini xüsusi coşğu və sevgi ilə qarşıladılar.  

1989-cu ilin yayının sonlarında “Azərbaycan gəncləri” qə-

zetində ədəbi müsabiqə elanına rast gəldim. Yazıçı Kamal 

Abdullanın rəhbərlik etdiyi Azərbaycan Mədəniyyət Fon-

du (2008-ci ildən Azərbaycan Yaradıcılıq Fondu adlanır) 

respublika üzrə “Debüt-89” adlı ədəbi müsabiqə təşkil 

edirdi. Şərtlərə görə müsabiqədə yalnız yeni yazmağa 

başlayan, bu vaxtadək tanınmış qəzet və jurnallarda ədəbi 

yazıları çap olunmayan gənclər iştirak edə bilərdilər. 

Məqsəd yeni yazarları aşkarlamaq və onlara imzasını ta-

nıtmaqda kömək etmək idi. Yazıların qəbulu bölmələr üz-

rə aparılırdı: poeziya, nəsr, dramaturgiya, tərcümə. Yazı 

makinasından çıxmış, təqdim olunmuş əsərlərə üç ay ər-

zində baxılacaqdı. İlin sonunda hər bölmə üzrə qaliblər 

müəyyənləşəcəkdi. Nəsr üçün beş hekayə tələb olunurdu. 

Mən hekayələrimdən beşini seçib tələb edilən qaydada la-

zımi ünvana göndərdim. 

İl başa çatdı, 1990-cı ilin yanvarın 12-də müsabiqənin nə-

ticələrini açıqlamaq üçün müəllifləri Fonda dəvət etdilər. 

Azərbaycan Mədəniyyət Fondu o zaman Hökumət evinin 

arxasındakı “Bakı” univermağı ilə yanaşı binanın ikinci 

mərtəbəsində yerləşirdi. Bizi kiçik bir zala yığdılar. Fon-

dun işçiləri qarışıq rəyasət yerində altı nəfər əyləşmişdi. 

Onlar müsabiqə barədə danışıb, sonra da bölmələr üzrə 

nəticələri elan etməyə başladılar. Bu altı nəfərin içərisində 

ən tanınanı və mənim tanıdığım görkəmli şair Nüsrət Kə-

səmənli idi. Növbə nəsrə çatdı. Məlum oldu ki, nəsri qiy-

mətləndirmək yazıçı Mövlud Süleymanlıya həvalə edilib. 

Lakin, o, vacib işi olduğundan iştirak edə bilmədyi üçün 

hekayələr haqqında fikirlərini və nəticələrini məktubla 

göndərib. Dalısıyca onun məktununu oxudular. Mövlud 

Süleymanlı oxuduğu hekayələrin müsbət və çatışmayan 

cəhətlərini qeyd edib sözünə giriş verdikdən sonra birinci 

yeri boş saxladığını, ikinci yerə məni - Rövşən Həsənlini 

layiq bildiyini yazmışdı. Üçüncü yerə isə qərb rayonla-

rından bir oğlanın adını çəkmişdi. Ümumiyyətlə qaliblə-

rin əksəriyyəti rayonlardan idi: Şuşadan, Qaxdan, Ucar-

dan və sair yerlərdən. Təəssüf ki, o vaxt qeyd aparmadı-

ğımdan indi heç birini dəqiq xatırlaya bilmirəm. Düzü, 

birinci yerin boş saxlanılması söhbətinə görə bir az pərt 

oldum. Mənə Fondun İdarə Heyətinin möhürü ilə təbrik 



 

 

36 

yazılmış iri, rəngli açıqca və azərbaycan, rus, ingilis dillə-

rində olan böyük həcmli, illüstrasiyalı “Azərbaycan mini-

atürləri” ki-tabı hədiyyə edildi. Kitaba rəyasətdə oturan-

lar, o cümlədən Nüsrət Kəsəmənli də xatirə imza atdılar. 

Hədiyyə təqdim olunanda Nüsrət Kəsəmənli dedi: “Bu 

yarışda nəsrdə səndən yaxşısı yoxdusa, hesab et ki, birin-

ci, qalib sənsən.” 

Fond adından vəd verildi ki, yaxın vaxtlarda laureatların 

yazıları “Azərbaycan gəncləri” qəzetində və “Ulduz” jur-

nalında münsiflərin rəyi təqdim edilməklə çap etdiriləcək. 

Tədbirdən bir həftə keçmişdi, 19-dan 20-nə keçən gecə 

Qanlı Yanvar hadisəsi baş verdi. Bu faciəli tarixdən sonra 

respublikada həyatın əksər sahələri kimi ədəbiyyat da 

xeyli müddət dondu. Mədəniyyətlə bağlı fəaliyyət iflic ke-

çirdi və elə buna görə də Azərbaycan Mədəniyyət Fondu 

da müsabiqə qaliblərinə verdiyi vədi unutdu. 

Əvvəlki illər rabitə sahəsindəki işim şəhərin mərkəzində 

yerləşirdisə, dekabrın yarısından yerimi Bayıla dəyişdir-

dilər. Daha mitinqlərdən tez xəbər tuta bilməyəcəkdim.  

Yeni iş yerimdəki əhval-ruhiyyənin nəticəsi idi ki, 31 de-

kabrda kəndə gedib, səhəri günü də qaçaraq Bakıya qayıt-

dım. Şəhərə çatanda  Bakı dumanlı idi və bu duman tez 

çəkilənə oxşamırdı... 

*******    

1990-cı il ilk günündən gərginliklə başlamışdı. Bir gün əv-

vəldən – 89-cu ilin son günündən Naxçıvan əyaləti bo-

yunca SSRİ və İran arasındakı sərhəd dirəkləri dağıdıl-

mış, tikanlı məftillər sökülmüş, sərhəd nəzarəti pozul-

muşdu. Tarixdə görünməyən hadisə baş vermişdi. Bu ne-

cə baş vermişdi, əsl niyyət nə idi? Düzdür, mətbuatda işin 

səbəbkarı Xalq Cəbhəsinin fəalları göstərilirdi. Amma ne-

cə oldu ki, SSRİ boyda dövlətin sərhəd mühafizəsi hadisə-

nin törədilməsinə imkan verdi, olanlara kənarda durub 

laqeydcəsinə baxdı? Çox müəmmalı idi. Ardınca sonrakı 

günlərdə bir neçə rayonda Xalq Cəbhəsinin aktivləri xal-

qın adından mitinqlər təşkil edərək raykomları rayondan 

çıxarıb, asanca yerlərinə öz adamlarını təyin etdilər. 

Respublikada qarşısı alınmaz xaos, hakimiyyətsizlik baş-

lanmışdı. Hiss olunurdu ki, olayların sonu yaxşı qurtar-

mayacaq. Mərkəzdən - Moskvadan göstərilən dözümlü-

lük bir gün xoş olmayan dözümsüzlüklə, sərt cəza ilə nə-

ticələnəcəkdi. Hələlik bu baş verənlər isə hazırlıq gedən 

ağır nəticə üçün zəmin yaratmaqdan ötrü idi.  

Çox güman ki, hadisələr Moskvanın bilərəkdən tərtib et-

diyi plana uyğun təşkil edilirdi və məqsəd sonda xalqı cə-

zalandırmaq idi.  

Yanvarın 12-dən sonra keçirilən bütün tədbirlərdə res-

publikanın rəhbəri sayılan Əbdürrəhman Vəzirovun iste-

faya getməsi tələblərinin səslənməsi artmışdı. İddia olu-

nurdu ki, o, respublikanı idarə edə bilmir, işinin öhdəsin-

dən gələ bilmədiyi üçün vəzifəsindən azad olunmalıdır.  

Bakıda yaşayan ermənilərin əksər hissəsi köçüb getsə də, 

köçmək istəməyən, azlıqda qalan erməni ailələrinə qarşı 

KQB-nin təşkil etdiyi adamlar tərəfindən təzyiqlər və ta-

lanlar edilirdi. Onları qorxutmağa, öldürməyə cəhdlər 

göstərib törədilən çaxnaşmalar fonunda Sumqayıt hadi-

sələrinin oxşarının Bakıda da olmasını istəyirdilər.   

Yanvarın 13-də saat 15.30-dan 17.30-dək Azadlıq meyda-

nında növbəti izdihamlı mitinqi keçirildi. Mitinqdə Azər-

baycan Xalq Cəbhəsinin natiqləri Milli Müdafiə Şurasının 

yaradılmasını elan etdilər. Etibar Məmmədov, Əbülfəz 

Əliyev, Nemət Pənahov və bir çoxları çıxışlar etdi. İlk də-

fə olataq kütləyə silahlanmanın zəruriliyindən danışıldı. 

Nemət Pənahov işlədiyi (leytenant Şmidt, sonralar isə Sət-

tarxan adına zavod adlandırıldı) zavodda ermənilərlə dö-

yüşdə istifadə etmək üçün hazırlanan atıcı silahlar barədə 

məlumat verdi. Bunu gizli saxlamaq olmazdımı? Kütləyə 

çatdırmaqda məqsəd nə idi, bilmədik.  

Səhəri gündən ermənilərin torpaq iddiaları ilə bağlı təh-

didlərinə biganə münasibətlə əlaqədar şəhərin başqa yer-

lərində də kütləvi etiraz aksiyaları başlandı. 15 yanvarda 

isə SSRİ Ali Soveti tərəfindən Azərbaycan və Ermənista-

nın sərhədyanı rayonlarında, Dağlıq Qarabağı əhatə edən 

şəhərlərdə fövqəladə vəziyyət elan edildi.   

18 yanvarda eşitdim ki, əsas mitinq daha Azadlıq meyda-

nında deyil, Mərkəzi Komitənin (indiki Prezident Apara-

tının) qarşısında olur. Saat beşə yaxın Bayıldakı işdən çı-

xıb iş yoldaşlarımla mən də bura gəldim. Adamın çoxlu-

ğundan maşın yolu tutulmuşdu. İzdıhamın bir ucu bina-

nın önündəki küçənin yoxuşunadək uzanırdı, digər ucu 

Filarmoniyanın divarlarına, İncəsənət muzeyinin qarşısı-

na çatırdı. Sıxlıqdan irəli getmək mümkün deyildi. Filar-

moniyanın divarına sığınıb qaldıq. Deyiənə görə izdiha-

mın önündə, pilləkənlər tərəfdə Vəzirov üçün simvolik 

dar ağacı da qurulubmuş. Ona möhlət verilib, təcili istefa 

tələb edilib. Çıxış edənlər həmişə gördüyümüz, adət etdi-

yimiz natiqlər olduğundan adlarını gündəliyimdə qeyd 

etməyə tənbəllik etmişəm. 

Gecə 22.45-də izdihamdan ayrılıb metroya getmiş, yataq-

xanadakı otağıma qayıtmışdım. O zaman 8-ci kilometrdə 

yox, bir neçə həftəlik Əhmədli qəsəbəsinin başlanğıcında, 

“Xalqlar dostluğu” metrostansiyasından bir dayanacaq 

aralı məhəlləfdə yerləşən yataqxanada, dostumun otağın-

da qalırdım.  

Sabahı – 19 yanvarda da mitinqin davam edəcəyi məlum 

idi. Həmin gün qısa iş günü olduğu üçün iş yoldaşlarımla 

dünənki yerimizə daha tez gəlmişdik. Saat 4-dən Filarmo-

niyanın eyvanı qarşısında durub yenidən çıxışları izləmə-

yə başladıq. Çıxışlardan belə məlum oldu ki, Moskvadan 

sovet rəhbərləri Primakov, Girenko, Yazov və digərləri 

Xalq Cəbhəsinin adamları ilə danışıqlara gəliblər. “Söz 

verirlər ki, xüsusi təyinatlı Sovet Ordusu hissələri, qoşun-

lar şəhərə daxil olmayacaqlar, amma bunlara inanmaq 

ağılsızlıqdır. Şəhərin bütün girəcək yollarında – Biləcəri, 

Salyan, Aeroport, Zığ istiqamətlərində küçələrə çıxmaq, 

yolları kəsmək, lazım gələrsə barrikadalar qurmaq gərək-

dir. İmkan vermək olmaz ki, qoşunlar şəhərə daxil olub 

şəhəri işğal etsinlər”.  

Bu arada Salyan kazarması və XI Qızıl Ordu (indiki 20 

Yanvar) meydanı tərəfdə yığışanların sayını artırmaq 

üçün könüllülər dəvət edilirdi. Bu könüllüləri həmin yer-

lərə aparmaqdan ötrü “Bakı Soveti” (indiki “İçərişəhər”) 

metrostansiyasının yaxınlığında hazır avtobuslar dayan-

mışdı. Mənə mərkəzdə olmaq daha maraqlı idi, ona görə 

də çağırış edilən yerlərə getmək istəmədim. Daimi fəal-

lardan yadımda qalan Etibar Məmmədovun axşam tele-

viziya ilə xalqa müraciət edəcəyini deməsidir. Bildirmişdi 

ki, müraciətində hazırkı vəziyyətin siyasi mənzərəsini 

xalqa çatdıracaq.  

Ağlıkəsən hər kəsə aydın idi ki, mövcud qarşıdurma Mos-

kvanın idarəetmə qaydalarına açıq-aşkar etirazdır. Və bu 

etirazı Moskva heç vaxt qəbul etməyəcək, xalqın tələbi ilə 

razılaşmayacaqdı. Buna baxmayaraq məsələnin gərginləş-

məsi elə bil, hər iki tərəfə sərf edirdi. Xalq cəbhəsi fəalları 

necə olur-olsun Vəzirovun hakimiyyətdən getməsində, 

Moskva tərəf isə daha çox bəhanələr əldə etməklə şəxsi 

heyəti on minlərlə olan qoşunları Bakıya yeridib xalqın 

dikbaşlığını yetərincə cəzalandırmaqda maraqlı idi. Qur-

ban gedəcək insanların taleyi hər iki tərəf üçün dəyərsiz 

idi, narahatlıqları görünmürdü...   

Yeri gəlmişkən, 19 yanvarda baş vermiş daha bir qeyri-

adi hadisəni xatırlatmaq istəyirəm. Doğrudur, bu hadisə 

haqqında bir neçə gün sonra “Azadlıq radiosu”ndan eşit-

mişdim. Demək, 19 yanvar 1990-cı ildə Naxçıvanda iyirmi 

gün əvvəl sərhəd rejiminin pozulması sayaq SSRİ tarixin-

də daha bir görünməyən hadisə baş vermişdi. Yaranmış 

ictimai-siyasi vəziyyəti nəzərə alan yerli Ali Sovet Naxçı-

van Muxtar Respublikasının SSRİ tərkibindən çıxdığını, 

müstəqilliyini elan etmişdi. Çox sirrli və düşündürücü-

dür, necə olmuşdu ki, 20 yanvar faciəsindən əvvəl, məhz 

19 yanvarda, Naxçıvan Ali Soveti bu bəyanatın verilməsi-

ni zəruri saymışdı?..   

Qayıdaq 19 yanvar, axşamüstü Mərkəzi Komitənin qarşı-

sına - natiqlərin odlu-alovlu çıxışlarının, “Qa-ra-bağ”, 

“Vəziryana istefa” şüarlarının ardı-arası kəsilmirdi. İki sa-

ata qədər idi Filarmoniyanın divarına söykənib çıxışları 

dinləyirdim, qəfildən başımda kəskin ağrı hiss etdim. Elə 

bir ağrı ki, alnım hərarətdən yanırdı. Ağrının təsiri get-

dikcə beynimin içərilərinə yayılırdı. Ətrafımdakı yoldaş-

lardan baş ağrısı üçün dərman da tapıb atdım, ancaq xey-

ri olmadı. Baş ağrısı tamam əhvalımı korladığından daha 

mitinqdə dayana bilmədim. Hava qaralana yaxın, saat 7-

yə işləyəndə məcbur olub, metro ilə “Xalqlar dostluğu”-

na, oradan da yataqxanaya gəldim. Yataqxanaya çatanda 

hava tam qaralmış, saat 7 tamam olmuşdu. “Bakı Soveti”-

nin qarşısında olduğu sayaq yataqxananın həyətində də 

bir neçə avtobus dayanıb gəncləri qoşunların qarşısını 

kəsmək üçün toplanmış adamlara köməyə getməyə səslə-

yirdilər. 

Mən otağa girib tez özümə çay-çörək hazırladım, bəlkə is-

ti çay başımın ağrısını azalda. Otaq yoldaşım - dostum ra-

yona getdiyi üçün iki gün idi tək qalırdım. Kiçik, təqribən 

balaca kitab ölçüsündə radiom vardı, otaqda olduğum za-

man daim elektrik cərəyanına qoşulu olardı. “Araz radi-

osu”na, ya da musiqi yayımlayan digər radiostansiyaya 

çevirib yatanda da söndürməzdim, musiqi dinləyə yatar-

dım. “Dan ulduzu” ansamblı, Elza İbrahimovanın musi-

qisi, Flora Kərimovanın səsi ən çox sevdiklərim idi.  

Adətim üzrə yenə radionu qoşdum. Əlimə keçəndən ye-

yib çarpayıma uzandım ki, başımın ağrısı səngisin. Bir az 

keçdi radio nədənsə susdu. Cihazın çox ora-burasını qur-

daladım, səsin nədən kəsildiyini bilmədim. Yenə hansısa 

ümidlə onu cərəyana qoşulu saxladım. 

Heç demə, həmin radələrdə Dövlət Televiziya və radiosu-

nun enerji bloku rus hərbçilərinin əli ilə partladılıbmış. 

Ona görə də bütün respublikada Bakıdan verilən televizi-

ya və radio yayımı dayanıbmış. 

Saat ona yaxın otağın işığı yanılı, paltarla çarpayıda uza-

nılı məni yuxu aparıb, dünyadan xəbərsiz yatmışam. Üç 

saat keçmiş radiodan gələn səsə ayıldım. Saata baxdım, 

01.15-i göstərirdi. Radiodan orta yaşlı, hüznlü kişi səsi gə-

lirdi: “...qoşunlar Bakıya daxil olub. Şəhər sakinlərindən 

xahiş olunur ki, küçələrə çıxıb etirazlarını bildirsinlər...” 

Fasilələrlə təkrarlanan SOS siqnalına bənzəyən, təxminən 

bu mövzuda müraciət yayımlanırdı. 

Görəsən şəhərdə vəziyyə nə yerdədir? Düşündüm və bir 

xəbər öyrənmək üçün əvvəlcə qonşu otaqların qapılarını 

döydüm. Əksər otaqlarda kimsə yox idi, mənə cavab ve-

rən olmadı. Daha başım ağrımırdı, ağrısı dayanmışdı. Əy-

nimi geyinib olduğum dördüncü mərtəbədən birinciyə 

endim. Birinci mərtəbədə girişdə yataqxana növbətçisinin 

otağı vardı. Bu gecə növbədə yaşlı bir rus qadını idi. Mən 

ora yaxınlaşanda, o, telefonla kimləsə təşvişlə danışırdı.  

- Şəhərdə vəziyyət necədir? – Mən ondan soruşdum. 

-Vəziyyət çox pisdir, - o, mənə həyəcanla cavab verdi. –

Qoşunlar şəhərə girib, atəş açıblar. Saysız-hesabsız ölən, 

yaralanan var. Qayıt otağına, çıxma bayıra! 

-Şəhərin mərkəzində də atəş açıblarmı? 

-Bilmirəm. Telefon işləmir, yalnız yaxın yerlərlə danışmaq 

mümkündür. 

Belə xəbərdən sonra nəsə öyrənməmiş otağa qayıda bil-

məzdim. Onu dinləməyib, qapını açıb çölə çıxdm. 

-Hara gedirsən, getmə! 

-Həyətə çıxıram. 

-Uzağa getmə ha... – arxamca çığırdı. 

Mən yataqxanadan çıxıb yaxınlıqdakı əsas küçəyə gəldim. 

Bütün məhəllə parakəndə halda küçədə qalanan tonqal-

ların ətrafındaydı. Gecə saat iki tamama az qalsa da, heç 

kəs yatmamışdı, hamı oyaq idi. Küçənin relyefi şəhərin 

mərkəzinə nisbətən hündürlükdəydi və o zaman şəhərə 

sarı istiqamət boşluq idi, indiki kimi iri, hündürmərtəbəli 

göydələnlər yox idi. Uzaqdan şəhərin mərkəzinin işıqla-

rını tutqun da olsa müəyyən etmək olurdu. Mərkəz tərəf-

dən qatmaqarışıq uğultu səsi gəlirdi və səmada ağ işıqlar 

qarışıq xəttlər çəkirdi. Kimisi bu xəttlərin fişənglər, kimisi 

də işıqsaçan güllələr olduğunu deyirdi.  

Adamlar hüzn və kədər içində nə edəcəklərini bilmirdi-

lər. Məlum olan bu idi ki, şəhərin müxtəlif yerlərində sayı 

bilinməyən ölən və yaralananlar var. Küçə ilə aşağı enib 

indiki Məhəmməd Hadi prospektinə düşdüm. Bu pros-

pektdə yolun bir tərəfi “Xalqlar dostluğu”na, digər tərəfi 

Ukrayna meydanına gedir. Adamlar burada da yolun kə-

narında tonqallar qalayıb oturmuşdular. Gündüz maşınla 

dolu yollar indi bomboş idi. Hərdənbir sürətlə şütüyən 

minik maşınları görünürdü. Onların da çoxusu “Xalqlar 

dostluğu” sarıdan gəlib Ukrayna meydanı istiqamətində 

gedirdilər. 

Həyəcanından var-gəl edənlərdən biri təklif etdi ki, gəlin 

piyada “Neftçilər” metrosuna gedək, orada toplaşanlara 

kömək olaq. Getsəydilər, mən də qoşulacaqdım, amma 

heç kim ona dəstək vermədi: “Gedib neyləyəcəyik? Boş 

yerə getməyin nə mənası var?” 

Yoldan keçən maşınları saxladıb soruşulan xəbərlərdən 

həyəcan artmaqda davam edirdi. Hamı şəhərin müxtəlif 

yerlərində ölənlərin və yaralananların çox olduğunu de-

yirdi. Nəhayət saat dördün yarısına yaxın yoldan keçən 

maşınların birindən düşən bir orta yaşlı kişi ətrafdakı 

adamlara yalvarışla haray etdi: 

-Ay camaat, dayanmayın burada, çıxın gedin evinizə. Bu 

vəhşilər milləti qıra-qıra gəlirlər. Gəlib çatıblar “Neftçi-

lər”ə, uzağı yarım saata bura gəlib çıxacaqlar. Qarşılarına 

kim çıxsa, öldürürlər, dayanmayın burada, gedin evini-

zə... 

Faciənin nə qədər ciddi olduğunu duyan adamlar daha 

etiraz etməyib dağılışmağa başladılar. Naəlac qalıb içim-

də dərin nifrət hissi ilə mən də yataqxanaya, otağıma qa-

yıtdım. 

Otağına daxil olub işığı yandırmaq istəyirdim, məhəlləyə 

daxil olan tanka bənzər təkərli zirehli maşınların səsini 

eşitdim. Hərəsinin üstündə əlində avtomat oturmuş iş-

ğalçı əsgər aralarında 20-30 metr məsafə saxlamaqla ard-

ardınca yataqxananın önündən keçməyə başladılar. Əgər 

dördüncü mərtəbədən pəncərəni açıb nəsə atsaydım, düz 

başlarına düşəcəkdi. İstədim kinolardakı kimi nəsə ağır 

bir şey tapıb, onlardan biri pəncərənin altından keçəndə 

başına atam. Az qala, şeytan ağlımı alacaqdı, amma “bu-

nunla nə dəyişəcək” düşündüyümdən başqa bir qorxu 

hissi məni saxladı. Gücüm onlara adicə qəzəblə baxmağa 

çatdı.  

Saat 4 tamam olmuşdu. Gecə 00.00-da başlayan hücumla 

işğalçılar 4 saata demək olar ki, şəhəri tamlıqla zəbt et-

mişdilər. Çarpayıma uzansam da, içimdə olan ağırlıqdan, 

qəmdən səhərədək gözümə yuxu getmədi.  

Saat 6-da cərəyana qoşulu radiomdan yenə səs gəldi. Rus 

və azərbaycan dillərində fasilələrlə Bakı şəhər komendan-

tı Dubinyakın şəhərdə fövqaladə vəziyyət və komendant 

saatı elan olunması haqqında əmri oxunmağa başlandı. 

Əclaflar xalqı qırandan sonra fərman oxudurdular, qay-

da-qanuna əməl etməyə çağırırdılar...  

Səhəri günü bu azğın canilərin insanları necə insafsızca-

sına öldürmələrini görəndə ürəyimdə şükür etdim ki, nə 

yaxşı, pəncərədən qaniçənlərin başına heç nə atmadım. 

Avtomatı çevirib bütün beş mərtəbəni gülləbaran edərdi-

lər. Özüm bir yana, onlarla günahsız adamın ölümünə sə-

bəb olardım.  

Eyni zamanda saat 5-dən başlayan güclü baş ağrısının ge-

cə 1-dən sonra dayanması da mənə qəribə gəldi. Qəfil baş 

ağrısı olmasaydı 17 noyabrda olduğu kimi o gecə də ya-

taqxanaya getməyəcəkdim. Adamlara qoşulub Mərkəzi 

Komitənin qarşısında qalacaqdım, Allah bilir başıma nə-

lər gələcəkdi. İzdihamdan ayrılıb təhlükəsiz qalmağım 

üçün o ağrını yetirməklə məni qoruyan, bəlkə də, anamın 

ruhu idi...  

İşə getmək və şəhərdə baş verənlərdən xəbər tutmaq, və-

ziyyəti öz gözlərimlə görmək üçün saat 8.30-da yataqxa-

nadan çıxdım. Narahatlıq içindəydim. İlk növbədə şəhə-

rin daxilində yaşayan iş yoldaşlarımı, dostlarımı düşü-

nürdüm: görəsən hamısı salamatdımı? İçərilərində zərər-

çəkən oldumu? 

Avtobus dayanacağına gəldim. Heç bir marşurut işləmir-

di. Adamlar yollar, küçələr boyu piyada yeriyirdilər. Mən 

də adamlara qoşulub “Xalqlar dostluğu” metrostansiyası-

na qədər ayaqla gəldim. Təkcə metro işləyirdi. Belə çıxırdı 

ki, şəhərdə metrodan savayı heç bir nəqliyyat işləmir. 

Eşitdim ki, metro işçiləri ötən gecəni dayanmadan işlə-

yiblər, güllələrdən yayınanların, yaralıların daşınmasına 

kömək ediblər.  

Saat 10-da “Bakı Soveti” stansiyasına çatdım. Nəqliyyat 

işləmədiyi üçün yəqin ki, iş yerim yerləşən Bayıla heç cü-

rə gedə bilməyəcəkdim. Şəhərdə hamının çöhrəsinə hüzn 

və matəm çökdüyündən hər hansı iş barəsində düşünmə-

yin də vaxtı deyildi. Mənim isə metrodan çıxıb Filarmo-

niyaya sarı dönməyimdə məqsədim ən azından dünən 

gəldiyim yeri – Mərkəzi Komitənin qarşısının nə vəziy-

yətdə olduğunu görmək idi. Dünənki avtobusların yerin-

də sifətlərindən yaramazlıq yağan, əlləri silahlı, qalxanlı 

hərbçilər və bir xeyli tırtıllı “beteer”lər dayanmışdılar. 

Hər tərəf adamla dolu idi. Hərbçilər Filarmoniyanın qar-

şısında yolu kəsib adamları etiraz uğultusu gələn izdiha-

ma,  Mərkəzi Komitənin önünə buraxmırdılar. Belə olan-

da biraz geri qayıdıb, binaların arasındakı dalanla Mərkə-

zi Komitənin solundakı həyətə (indiki parka), oradan da 

binanın qarşısına keçdim. Dünənkindən az olsa da, yolun 

dönən yerindən başlayaraq ön küçənin yoxuşanadək bö-

yük izdiham vardı. Yol tərəfdən izdihamı hərbçilər əhatə-

yə almışdılar, bura yeni qatılmaq istəyənlərə imkan ver-

mirdilər.  

İnsanlar kədərli, şok keçirmiş vəziyyətində idilər. Onlar 

üçün sanki, dünyanın axırı gəlmişdi, daha bundan o ya-

nası yox idi. Gözlərdən, baxışlardan nifrinlər, qəzəb, son-

suz kədər, ümidsizlik yağırdı. Dəhşətli cansıxıcı bir vəziy-

yət idi. 1918-ci il mart qırğınlarından sonra xalq heç vaxt 

belə sındırıldığını görməmişdi. Növbəti dəfə ondan “çaş-

masının”, öz hüququnun istəməsinin heyfini çıxmışdılar. 

“Həddini bilmək, yerini tanımaq üçün” sərt cəzalandırı-

lırdı.  

Mərkəzi Komitənin pilləkənlərinin divarlarına rus və in-

gilis dillərində Qorbaçov və ordunu lənətləyən böyük 

hərflərlə şüarlar yazmışdılar. Öyrəndim ki, adamlar gecə 

saat 12-də hərbçilərin verdiyi əmrə qulaq asmayıb oranı 

boşaltmamışlar. “Əgər qıracaqsızsa, qırın elə burada da 

ölək”, - demişlər. Belə olanda hərbçilər onları əhatəyə al-

maqla kifayətlənmişlər.  

Ziyalılardan, tanınmışlardan pilləkənlərin ən yüksək ye-

rində dayanıb əlində səsucaldan kütləyə müraciətlə çıxış 

edənlər də vardı. Təəssüf ki, artıq onların adlarını unut-

muşam. Saatlar keçdikcə Filarmoniya tərəfdən izdihama 

qoşulmaq istəyənlər çoxalırdı. Heç bir kütləvi informasi-

ya, normal rabitə vasitəsi işləmədiyindən adamlar məlu-

matlanmaq, dərdlərini bölüşmək istəyirdilər. Şəhərdə hə-

yatla bağlı əksər sahələr iflic vəziyyətinə düşmüşdü.  

Bu arada yolda durmuş hərbçilərlə mülki adamlar ara-

sında qarşıdurma yarandı. Yoldakı “beteer”lərdən biri 

adamların üstünə yeridi. Deyəsən bir nəfər onun altında 

qaldı. Kütlədən nifrət dolu nida qopdu. Qəzəblənmiş 

adamlar hərbçilərin üstünə axışdı. Adamların reaksiyasını 

görən hərbçilər izdihamı dayandırmaq, qorxutmaq üçün 

başları üstündən havaya bir neçə güllə atdılar. İzdihamda 

bir pərən-pərənlik yaşandı. “Öldürün bizi burda”, - desə-

lər də, güllələrin səsi həyatın şirinliyini hamıya xatırlatdı. 

Yoxuş tərəfdə qaçhaqaç başladı. Bir xeylisi arxasına bax-

madan, nəfəsi çıxa-çıxa qaçırdı. Səsucaldanla kütləyə nə-

zarət etmək istəyən şəxs hamını sakitliyə çağırdı: 

-Ay camaat, qorxmayın, dayanın, qaçmayın! Bu işğalçıla-

ra baş qoşmayın. Sakit olun, eşidirsiz, sakit olun! Onlar 

elə bizim qorxmağımızı, qaçmağımızı, buranı boşaltmağı-

mızı istəyirlər. Bizsə onlara göstərməli, sübut etməliyik ki, 

biz nə onlardan, nə də ölümdən qorxmuruq!.. 

Onun sözünü eşidən qaçanlar dayanıb öz yerlərinə qayıt-

dılar. Haradansa tez “Təcili yardım” maşını gəldi, “bete-

er”in altında qalanı maşına uzadıb apardılar. Bilmədim 

zavallı sağ idi, yoxsa ölmüşdü...       

Saat 12-yə yaxın hərbçilər daha mitinqə gələnlərə müqavi-

mət göstərməyib yoldan kənara çəkildilər. On ikidə ma-

təm mitinqi başladı. Çixişlardan aydın oldu ki, dünən ax-

şam saat səkkiz radələrində Dövlət Televiziyası və Radio-

sunun enerji bloku hərbçilər tərəfindən partladılıb. Mos-

kva televiziyasının “Vremya” proqramında oxunan Bakı-

da Fövqəladə vəziyyətin elan olunması haqqında Qorba-

çovun fərmanından isə xalq xəbərsiz qalıb. Gecə saat 12-

də işğalçılar dörd istiqamətdə - Biləcəri, Aeroport, Zığ və 

Salyan yolu istiqamətlərində şəhərə soxulmuşlar. 

İşğalçılar qarşılarına çıxan kimliyindən asılı olmayaraq 

qadın, uşaq, qoca - hər vətəndaşa, şübhələndikləri hər 

nöqtəyə atəş açıblar. Ən çox insan tələfatı Biləcəri və 

Aeroporta gedən küçələrdə, prospektlərdə olub. Bu qan-

sızlar bəzi hallarda güllələri hara gəldi atdıqlarından on-

larla günahsızları – evində oturan, həyətində paltar asan, 

taksidə-avtobusda gedən adamları öldürmüşlər. Hətta 

“Təcili yardım” maşınlarını da güllə yağışına tutmuşlar. 

Çıxış edənlərin arasında İsmayıl Şıxlı və Bəxtiyar Vahab-

zadə danışdıqca kövrəlir, gözləri yaşara camaatı səbirli ol-

mağa çağırırdılar. Onlar xəstəxanaların morqlarında ol-

duqlarını, üstlərində 575, 576 nömrələri yazılmış ağır ya-

ralananları gördüklərini dedilər. Ölənlərin əksəriyyəti 

beynəlxalq səviyyədə qadağan edilmiş güllə növü ilə - bə-

dəndə gəzən güllə ilə vurulmuşdular.  

Şəhid ailələrindən xahiş edildi ki, şəhidləri öz qəbiristan-

lıqlarında basdırmasınlar. Bu məsələ ilə bağlı dəfn ko-

missiyası yaradılıb. Razılığa gəlinib ki, bütün şəhidləri 

Dağüstü parkda, 1918-ci ildə şəhid olanların sovet döv-

ründə ləğv edilmiş məzarlıq yerində dəfn etsinlər. Hərb-

çilərin böyüyü ilə danışılıb ki, fövqəladə vəziyyət və ko-

mendant saatı rejimi olsa belə (saat 23.00-dan, 06.00-dək 

icazəsiz hərəkət qadağan idi) matəm mitinqləri keçirilər-

kən və şəhidlərin dəfn mərasimində əsgərlər camaata ya-

xınlaşmasınlar. 

Səhər çağı günahsız insanların öldürülməsindən qəzəb-

lənmiş Bəxtiyar Vahabzadənin generallardan birinin üzü-

nə tüpürməsi, milis zabitlərindən birinin isə (onun İskən-

dər Həmidovun olması deyilirdi) SSRİ Daxili İşlər Naziri 

ilə görüşərkən əl uzatmaması günün ən çox danışılan söh-

bətlərindən oldu. 

Matəm mitinqi 18.30-dək çəkdi. Bu qədər faciəni, kədəri 

duyandan, anlayandan sonra heç nə olmayıbmış kimi Əh-

mədlidə tək qala bilməzdim. İçərim sıxılırdı, danışmaq, 

daxilimi boşaltmaq istəyirdim. Ona görə də öz yerimə - 8-

ci kilometrdə, Darvin küçəsindəki yataqxanama getdim.  

Belə bir informasiyasızlıq dövründə, yəni qəzetin, radio-

nun, televiziyanın fəaliyyəti olmadığı, hətta telefonun 

normal işləmədiyi zamanda xalqın yeganə pənahı, xəbər, 

təsəlli yeri “Azadlıq radiosu” - Mirzə Xəzərin səsi idi. 

Gün ərzində üç dəfə, ən çox isə axşam saat 8-də kimin ra-

dioqəbuledicisində qısa dalğa diapozonu vardısa, orada 

insanlar yığışıb birlikdə “səkkiz xəbərləri”nə qulaq asar-

dılar. O günlərdə bütün xalq Mirzə Xəzəri dinləyirdi, çün-

ki başqa məlumat mənbəyi yox idi. 

O ağır günlər - xalq öz yiyəsizliyini, yetimliyini dərk edən 

günlər idi. Üstündən illər keçsə də, hər zaman həmin ve-

rilişləri xatırlayanda özümdən ixtiyarsız qəmlənirəm, 

Mirzə Xəzəri, jurmalist Elmira Əmrahqızını, radio ilə əla-

qənin qurulmasına şərait yaratdığı üçün az sonra öldürü-

lən rabitə əməkdaşını qəlbən minnətdarlıqla düşünürəm. 

Onlar həqiqətən çətin anların, dar günün qəhrəmanları 

idilər.    

Yanvar faciəsindən əvvəl, 1989-cu ilin aprelində Tiflisdə 

mülki əhaliyə qarşı silahdan istifadə edilmiş, təqribən 20 

adam həlak olmuşdu. İyirmi həlak olana görə bütün Gür-

cüstan hökuməti – Ali Sovet və Mərkəzi Komitə birlikdə 

istefa elan etmişdi. Qorbaçov məcbur olub gürcü xalqın-

dan üzr istəməli olmuşdu. Bu hadisədən sonra yanlış ola-

raq hamıda elə təsəvvür yaranmışdı ki, Qorbaçov etdiyi 

üzrxahlıqdan sonra öz vətəndaşlarına qarşı bir daha silah 

işlədilməsinə icazə verməz. Heç demə, o, kimin kim ol-

duğunu yaxşı bilirmiş.  

Bizdə isə yüzlərlə öldürülən və yaralanan olmasına bax-

mayaraq hakimiyyət elə bil ölmüşdü, yox kimi idi, hamısı 

evində gizlənmişdi. Əbdürrəhman Vəzirov faciə gecəsi 

deyilənə görə yeraltı yollarla Zabrat aeroportuna, oradan 

da Moskvaya qaçmışdı. Ardınca Ayaz Mütəllibovla Hə-

sən Həsənov onun vəzifəsini tutmaq üçün Kremlə getmiş-

dilər. Qalan hökumət üzvlərindən kiminsə istefaya get-

məsi, işindən çıxması – belə bir hal baş vermədi. Ziyalı 

deputatların tələbi və təşkilatçılığı ilə mövcud vəziyyətlə 

əlaqədar Ali Sovetin növbədənkənar sessiyası çağırıldı. 

Yetərsay olması üçün bir çox deputatları evinə zəng vur-

maqla, evindən gətizdirməklə toplamaq mümkün oldu. 

21 yanvarda axşamüstü başlayan fövqəladə sessiya bütün 

gecəni davam etmiş, işini səhər qurtarmışdı. Sessiya Ba-

kıda fövqəladə vəziyyət elan edilməsi haqqında SSRİ Ali 

Soveti Rəyasət Heyəti fərmanının icrasının dayandırılma-

sı barəsində qərar qəbul etdi və qoşunların şəhərdən çıxa-

rılması tələbini irəli sürdü. Qəbul edilən qərar, irəli sürü-

lən tələb elə kağızda da qaldı...  

Adamlar bu faciəyə qarşı ölkə səviyyəsində çıxış etmiş üç 

şəxsin – Heydər Əliyevin bəyanatı, Allahşükür Paşazadə-

nin Qorbaçova məktubu və o zaman Ali Sovetin sədri iş-

ləyən Elmira Qafarovanın formal da olsa radio ilə təkrar-

təkrar səsləndirilən bəyanatı ilə təsəlli tapdılar. Vəssalam. 

Yanvarın 21-də növbəti dəfə Mərkəzi Komitənin qarşısın-

da saat 12.30-dan, 16.00-dək davam edən matəm mitin-

qində oldum. Daha şəhərdə insanların güllə ilə vurulması 

hadisəsi baş vermirdi. Adamların danışdıqlarına görə hü-

cum üçün istifadə edilmiş, Krasnodardan, Stavropoldan 

gətirilmiş ehtiyatda olan saqqallı erməni hərbçilər “tapşı-

rığı uğurla” yerinə yetirdikləri üçün xarabalarına qaytarıl-

mış, onların yerlərinə cavan əsgərlər gətirilmişdi. Bu əs-

gərlər dünənki azğınlardan fərqli olaraq adamların nifrət 

dolu baxışlarından sıxılırdılar. Elan olundu ki, sabah şə-

hidlərin cənazələri Azadlıq meydanına gətiriləcək, matəm 

mitinqindən sonra günorta vaxtı Dağüstü parkda dəfn 

olunacaqlar. Sabahadək yüzə yaxın şəhid üçün qəbir yeri 

hazır ediləcək. 

22 yanvarda, təyin edilən saatda – saat 10.00-da özümü 

Azadlıq meydanına çatdırdım. Meydanın mərkəzində Le-

ninin abidəsi ilə üzbəüz yerdə dayanmışdım. Əvvəllər 

ədəbi dərnəkdən tanıdığım Qismət Yunisoğlu ilə rastlaş-

dım və günü meydanda axşamadək onunla birgə keçir-

dim.  

Cənazələri tribunanın önündə yan-yana düzdülər. Sayı 

əllidən çox olardı. Hamısı qərənfillərə bürünmüşdü. İl-

hamla Fərizənin cənazələri ən öndə qoyulmuşdu. 

Şəhidlərin şəkillərinə baxdıqca adama elə gəlirdi ki, bu 

adamları haradasa görmüşəm, rastlaşmışam, hamısı doğ-

ma, tanış gəlirdi. Kövrəlməmək mümkün deyildi.  

Tribunaya tanınmışlar yığılmışdı. İşğalçılara lənətlər de-

yildi, xalqa səbir diləndi, şəhidlərin ruhuna dualar oxun-

du. Meydana iynə atsaydın adam əlindən yerə düşməzdi. 

Hətta Hökumət evinin, yaxınlıqdakı binaların eyvanları, 

damları adamla dolu idi. Heç vaxt bu əraziyə bu qədər 

adam yığılmamışdı. Adamların sayı yüz minlərlə, bəlkə 

də milyona yaxın olardı. 

Saat 1-də mitinq yekunlaşdı. Çıxış edənlərdən Nemət Pə-

nahov meydandakılara məsləhət gördü ki, hamı Dağüstü 

parka getməsin, şəhidlərin ən yaxın adamları getsin. Bu 

qədər adam ora sığışmaz, qalan adamlar yaxşı olar ki, bu-

rada qalsınlar. “Dəfndən qayıdıb matəm mitinqimizi ar-

dından davam etdirəcəyik.” 

Altmışadək cənazə xalqın çiyinlərində Azadlıq meyda-

nından Neftçılər prospekti ilə Dağüstü parka tərəf yol al-

dı. Yolboyu onların arxasınca asfalta milyonlarla qərən-

fillər düzüldü. Dəfn zamanı isə dənizdə - Bakı buxtasını 

mühasirəyə alan onlarla gəmi uzun-uzadı fit verdi 

Hər dəfə, elə bu gün də, o anlar həkk edilmiş kadrları gö-

rəndə qəmlənirəm, Allah baiskarlara lənət eyləsin düşü-

nürəm... 

Mən Qismətlə minlərlə başqaları kimi meydanda qaldıq. 

Saat 15.45-də dəfndən qayıdan mitinq iştirakçıları mitinqi 

17.00-dək davam etdirdilər. 

Məhz bu axşam yataqxanaya qayıdanda yadıma düşdü 

ki, bu neçə gündə Sabunçuda yaşayan qardaşıma zəng də 

olsa edib özüm haqqında xəbər deməmişəm. Artıq şəhər 

telefonu normallaşmağa başlamışdı. Qardaşım məni qı-

nadıqdan sonra soruşdu ki, “heç olmasa kəndə, ataya 

zəng etmisən?” 

-Necə edim, - soruşdum, - rayonlara ümumiyyətlə telefon 

işləmir... 

-Heç olmasa, teleqram vur. Teleqram çatar. 

Səhəri günü, 23 yanvarda günorta Mərkəzi poçtdan kən-

də, atama teleqram vurdum: “Narahat olmayın, mən sağ 

və salamatam.” 

Həqiqətən insan valideyn olmayanadək valideynin qəd-

rini bilmir. Bu üç gündə ürək xəstəsi olan atam baş verən 

hadisələrə, yataqxanada qaldığım üçün həm də mənə gö-

rə nə qədər fikir-qəm çəkibmiş. Üzünü Baba dağına çevi-

rib dua edərmiş ki, “özbaşına uşaqdı, qoşulub kimlərəsə 

güllə qabağına getməsin!” 

24 yanvarda Boradigahdan  olan otaq yoldaşımın arxasın-

ca rayondan qardaşı gəlmişdi. “Adam belə vaxtda şəhər-

də qalar? Onsuz da hər yerdə iş dayanıb. Yatmaqdısa ge-

dək öz evimizdə qal,” – deyib onu da özü ilə rayona apar-

dı.  

Bu günlərdə rayonlara gedənlər çox idi. Mənim isə qarlı-

şaxtalı  yanvar günlərində kəndə getməyə heç həvəsim 

yox idi.  

Yanvarın 26-da Şəhidlər Xiyabanında hansısa elmi-tədqi-

qat institutunun işçiləri – biri kişi, biri qadın olmaqla iki 

şəhid dəfn edildi. Onlar Bakıdan Sumqayıta minik maşı-

nında gedirlərmiş. Ceyranbatan qəsəbəsinə az qalmış 

Sumqayıt istiqamətində kalonla gedən tanklardan biri qə-

fildən onların olduğu maşının üstündən keçib. Nəyə gö-

rə? Günahları nə olub? Buna vəhşilikdən qeyri bir ad ver-

mək olmazdı.  

Şəhidlərin dəfni zamanı çıxışlar oldu. Dəfndə böyük şai-

rimiz Xəlil Rza da iştirak edirdi. Şair özünəməxsus alovlu 

çıxışı zamanı Qorbaçov üçün yazdığı şeirini də oxudu. Şe-

irində onu qatil, cəllad, qaniçən adlandırırdı. Həmin gün-

lərdə dövlət başçısı haqqında belə şeir yazmaq, həm də 

kütlə içərisində oxumaq adi iş deyildi, böyük cəsarət tələb 

edirdi. Bu, qəhrəmanlığa bərabər hərəkət idi. Ona görə də 

dəfn mərasimi bitən kimi onu KQB-nin işçiləri olan mülki 

geyimli iki nəfər qollarından tutub, UAZ maşınına oturt-

dular.  

Xəlil Rzanı həbs edib Moskvadakı Lefortovo həbsxanası-

na göndərdilər. 20 yanvar həqiqətlərini dünya ictimaiyyə-

tinə çatdırmaq üçün Moskvaya gedən Etibar Məmmədo-

vu və Rəhim Qazıyevi də onunla birgə bu həbsxanaya sal-

mışdılar.  

Təəs süf ki, nə uzaq xarici dövlətlərdə, nə də SSRİ-nin di-

gər respublikalarında, şəhərlərində yaşayan tanınmış 

azərbaycanlılardan kimsə bu faciəyə qarşı etiraz səsini 

ucaltmadı. Hamı susmağa üstünlük verdi. 

Yanvar faciəsinin qurbanları müxtəlif mənbələrdə 131-170 

arası fərqli saylarla göstərilir. Ancaq güman edirəm ki, 

həqiqətdə ölənlərin sayı göstərilən rəqəmlərdən qat-qat 

çoxdur. Heç şübhəsiz, əsl həqiqət gələcəkdə etiraf oluna-

caq. 

Deyilənə görə bir-neçə yerdə işğalçı əskərlərə qarşı silahlı 

kiçik müqavimətlər və onlardan da çox az sayda ölən və 

yaralananlar olub. Amma belə fakt rəsmi təsdiq edilmədi, 

olubsa da, üzə çıxarmadılar, üst-basdır etdilər, çünki Mər-

kəzə, Kremlə pis gəlirdi ki, azərbaycanlı kimdir ki, rusu 

öldürsün, bu ağıla belə gəlməməlidir.  

Əlbəttə, 20 Yanvar faciəsinin əsas günahkarları Qarboçov 

və onun əlaltıları olmaqla yanaşı Qarabağ münaqişəsin-

dən istifadə etməklə təcili Vəzirovu devirmək marağında 

olanlar idi. 

27 yanvarda qəzetlər yenidən nəşr edilməyə başladı. O 

zaman “Kommunist” qəzetinin əlavəsi sayılan “Səhər” 

qəzeti şəhidlərə həsr edilmişdi. Qəzetin redaktoru Məza-

hir Süleymanzadə idi. Altı günlük mətbuat yoxluğundan 

sonra bu qəzeti hamı oxuyurdu. Axşam tərəfi televiziya 

da efirə buraxıldı. Saat 20.30-da Vəzirovun yerinə təyin 

olunan Ayaz Mütəllibov televiziyada çıxış etdi. O, çıxı-

şında “həyat davam edir” cümləsini vurğulamaqla sanki, 

bildirmək istəyirdi ki, faciə olub da, neynək, ölənlərlə öl-

məyəcəyik ki... 

Şəhidlərin yeddisi çıxanda saqqal saxlamaq istəməyib 

üzümü qırxdım. Dostum təklif etdi ki, gəl, xatirə üçün 

üzü tüklü şəkil çəkdirək. Ancaq gərək çəkdirməyəydik. 

Doğrudan da belə şəkil çəkdirən adama çox vaxt yenə yas 

qismət olurmuş. Bir neçə ay keçdi, əvvəl onun, sonra da 

mənim ailəmdə yas yaşandı.  

Ara günlərdə olan mitinqlərdə bir çox adamlar, əsasən 

vəzifəsi olmayanlar törədilən faciəyə etirazlarını göstər-

mək üçün komsomol və partiya biletlərini toplum şəkildə 

od qalayıb yandırırdılar. Mən də onlara qoşulub komso-

mol biletimi yanan oda atdım. Onsuz da o biletin saxla-

mağımın heç bir əhəmiyyəti yox idi. Xalqının qətliamında 

payı olan bir partiyaya gələcəkdə heç vaxt üzv ola bil-

məzdim. 

Yeri gəlmişkən o dövrdə kəndimizdə müəllim işləyən 

qardaşım Tahir Həsənli keçmiş Qonaqkənd rayonundakı 

kəndlər içərisində bəlkə də yeganə şəxs idi ki, Yanvar fa-

ciəsindən sonra ərizə yazıb kommunist partiyası üzvülü-

yündən imtina etmişdi. Sadəcə, təsadüf nəticəsində atam 

ərizəni rayon komitəsinə aparan partkoma yolda rast gəl-

miş, ərizənin ünvanına çatmasına mane olubmuş. Atam 

37-ci ilin dəhşətlərini gördüyündən ehtiyatlanıbmış. Üzə-

rindən əlli ildən çox keçsə də, təkcə atamdan yox, xalqın 

böyük əksəriyyətindən repressiyaların xofu getməmişdi. 

Yaxın zamanlarda kommunist partiyasının və Sovet döv-

lətinin süqut edəcəyinə, xüsusilə yaşlı insanlar heç cürə 

inanmaq istəmirdilər. 

30 yanvarda, çalışdığım qurumun nəhayət fəaliyyətinin 

bərpa olunduğunu eşidib işə getdim. Əksər təşkilat və 

müəssisələrdə isə ümumi tətil 2 martadək – şəhidlərin 

qırx günü mərasiminədək uzandı. Xalq günahsız axıdılan 

qanlara görə dövlətə qarşı bundan başqa kütləvi etiraz 

formasını tapmadı... 

1988-ci ildən meydanlara yığdırılan, “böyük oyuna” cəlb 

edilən KÜTLƏ, 90-cu ilin Qara Yanvarındakı faciəyə eti-

raz olaraq  bir nəfərin də vəzifəsindən çıxmaq istəmədiyi-

ni, əksinə siyasi mübarizə adı altında edilən çirkin məq-

sədləri görəndə yanıldığını anladı. Elə o vaxtdan bəri uzun 

illər ümidi qırılan MİLYONLAR onun adından danışan-

lara, bütün baş verənlərə qarşı seyrçi mövqeydən yanaşdı-

lar... 

Oxucularımın nəzərinə bir daha çatdırmaq istəyirəm ki, 

haqqında bəhs etdiklərim xatirə yazımın adından görün-

düyü kimi yalnız gündəliklərimdə olan qeydlər əsasın-

dadır. Qeyd yoxdursa, xatırlamamışam. 

Yanvar faciəsindən az keçmədi Dağüstü parkdakı əlli il-

dən çox Bakının ən uca yerində qoyulmuş nəhəng heykəli 

– bolşevik Sergey Mironoviç Kirovun heykəli hissə-hissə 

kəsilib söküldü. Təsəvvür edin heykəlin təkcə qulağının 

böyüklüyü təqribən bir adam boyu qədər idi. Kirovun ar-

dınca Leninin, XI Qızıl Ordunun, Karl Marksın, Dzerjin-

skinin, Caparidzenin, Fioletovun heykəllərini, 26 Bakı ko-

missarları üçün qurulmuş “Əbədi məşəl” momerial kom-

pleksini sökdülər. Bütün küçələrdən, müəssisələrdən, ya-

şayış sahələrindən bolşeviklərin, kommunistlərin adları 

yığışdırıldı, yeni adlarla əvəz olundu. Respublikadakı bir 

çox rayon və şəhərlərin adları dəyişdirildi. Kənd rayonla-

rından qeyri hər yerdə kargüzarlıq yalnız rus dilində idisə, 

bu ildən paytaxtda da sənədləşmə və yazışmalarda Azər-

baycan dili işlənildi. Kiril əlifbasından latın qrafikasına 

keçıd başlanıldı. Bütün bunların ard-ardınca, ləngimədən 

həyata keçirilməsində Yanvar faciəsinin təkanverici təsiri 

olmuşdu. Əlbəttə, baş verən mütərəqqi dəyişikliklər bu 

faciə olmasa da, nə zamansa həyata keçəcəkdi, köhnə for-

masında və ya qaydasında qalmayacaqdı. Amma, çox gü-

man ki, daha belə sürətlə yox, bir-iki il ərzində olmaya-

caqdı. Düşməninə həmişə özündən çox hörmət edən xal-

qımız SSRİ-nin başqa müsəlman ölkələri kimi bu işləri 

iyirmi-iyirmi beş il ərzində tədricən edəcəkdi.  

Martın 2-də bütün respublikada şəhidlərin qırx mərasim-

ləri keçirildi. Həmin gün Şəhidlər Xiyabanına gələnlərin 

sayının qədəri yox idi. Həddən artıq böyük növbə, sıxlıq 

vardı. Adam əlindən xiyabana tərəf addım atmaq  müm-

kün deyildi. Həddsiz sıxlığa görə mən o gün kütlənin içi-

nə daxil ola bilmədim. Sabahı gün – 3 martda xiyabanı zi-

yarət etdim. Basırıq olmasa da, gələnlər dünənki qədər 

vardı.   

Həqiqətən bu yas bütün xalqın yası idi. Yaşlı kişilərin ço-

xu üzlərini qırxdırmayıb yas saqqalı saxlamışdılar. Adicə 

bizim kiçik kəndimizdə atam və qardaşım daxil 40 nəfərə 

yaxın adam yas saxlamışdı. Qardaşım 2 mart günü Qo-

naqkənddən fotoqraf çağırıb həmin adamların əksəriyyə-

tini məktəbin bağında, Şəhidlərin xatirəsini yad etmək 

üçün özünün əl işi olan divar lövhənin önündə - birlikdə 

şəklini çəkdirmişdi. O tarixi foto onun 2012-ci ildə çap 

olunmuş “Yerfililər” kitabında da var. 

Martın 25-də atam Bakıya gəldi, hər il olduğu kimi növ-

bəti müalicəyə ehtiyacı vardı. Vəziyyəti elə də yaxşı de-

yildi, iynə-dərmanla keçinirdi. Bakıdan kənarda yaşasa 

da, Yanvar faciəsi ona ağır təsir etmişdi, ürək ağrıları art-

mışdı. 

28 martda atam mənim iştirakımla xalq içərisində “ekspe-

rimentalnı” deyilən Topçubaşov adına xəstəxanaya götü-

rüldü. Səhəri gündən başlayaraq özünün qoyduğu qayda 

ilə bir gündən bir işdən sonra yanına gedib yoluxurdum. 

Altmış beş yaşda olan atamın tək bir dərdi mənim subay-

lığım idi. “Bu yay səni evləndirəcəyəm, sonra yaşamasam 

da olar”, - deyirdi. 

Yeri gəlmişkən qeyd edim ki, atam Həsənbaba Həsənli 21 

il yarımdan çox (1959-1980) sovetliyimizin təsərrüfatına 

rəhbərlik etmiş, sədr və direktor vəzifələrində işləmişdi. 

Ürək xəstəliyi ilə əlaqədar (xəstəliyi anam vəfat edəndən 

və analığımı alandan sonra tapmışdı) doqquz ildən artıq 

idi yeyintisiz, töhmətsiz, hörmətlə, öz xahişi ilə işindən 

azad olub təqaüdə çıxmışdı. Eyni zamanda Vətən müha-

ribəsi iştirakçısı və əlili idi.  

Qədirbilməzləri deyə bilmərəm, haqqı danmayanlar təs-

diq edərlər ki, el yolumuz olan Güney yolu və kəndimizin 

ətrafındakı biçənəklərə, yaylaqlara ilk maşın yolları məhz 

onun işlədiyi dövrdə açılmışdır. 

Atamın müalicəsi aprelin axırına qurtarmalı idi. O vaxta-

dək bəzi işlər üçün bir dəfə kəndə gedib qayıtmalıydım. 

Sonuncu dəfə 20 apreldə axşam saat yeddidən səkkizin 

yarısınadək xəstəxanada onun yanında oldum. Mənə tap-

şırdı ki, “sabah şənbə günü axşam saat 9-da mən gələrəm 

evə (qohumun evinə) sən də kənddən zəng edərsən, danı-

şarıq”. 

21 apreldə axşam beş radələrində kəndə çatdım. Razılaş-

dığımız kimi saat 9-da poçtda kommutatora Bakını sifariş 

verdim. Bizi qoşdular, gözləmədiyim başqa qohumları-

mın mənə cavab vermələrinə təəccübləndim. Həqiqəti bi-

ləndə sarsıldım: demə atam artıq iki saatdan çox imiş ke-

çinib, yaxınlarım onu kəndə gətirməyə hazırlaşırlarmış. 

Atam xəstəxanadan çıxıb piyada yaxınlıqdakı “İnşaatçı-

lar” stansiyasına, oradan da “Xalqlar dostluğu”na gəlmiş-

dir. Metroya yaxın binanın beşinci mərtəbəsində olan qo-

humun mənzilinə qalxmaq üçün liftə minmiş, mənzilə 

girmiş və az sonra divanda uzanılı halda keçinibmiş. Şü-

kürlər olsun Allaha ki, o, yolda, metroda, liftdə kimsəsiz 

yox, rahatlıqla mənzildə dünyasını dəyişib. 

O gecəsi kədərdən səhərədək gözümü yuma bilmədim. 

Gecə fasilələrlə yağışlar yağdı. Kəndə gələnlər Xırt kəndi 

tərəfdə yolun işğın getməsi üzündən xeyli çətinliklər çək-

mişdilər. Səhəri gün saat on birdə atamın nəşini kəndə 

çatdırdılar. Axşamtərəfi saat beşdə isə dəfn olundu. On üç 

yaşımda anamı itirmişdimsə, iyirmi beş yaşımda da atasız 

qaldım.  

Hüznə gələn çox idi. Amma anam vəfat edəndə gələnlər 

bundan da çox idi,  çünki, atam həmin vaxt vəzifədə idi.  

İyun ayında rayon qəzetində “Həsrət” adlı hekayəm dərc 

edildi. O zamanlar bu qəzet rayondakı evlərin əksəriyyə-

tində oxunurdu. 

Ölkədə vəziyyət hələ tam öz qaydasna düşməmişdi. Ba-

kıda komendant saatının vaxtı azaldılsa da, fövqəladə və-

ziyyət rejimi hər ay uzadılırdı. May ayında Ali Sovetin bi-

nasını tankların mühasirəsində saxlamaqla Mütəllibov Ali 

Sovet tərəfindən özünü Azərbaycan Sovet Respublikası-

nın prezidenti seçdirdi.  

Mütəllibova fövqəladə vəziyyət rejimini saxlamaq ona gö-

rə maraqlı idi ki, xalqdan qorxurdu. Daha doğrusu, Xalq 

Cəbhəsinin fürsət düşən kimi onu devirəcəyindən ehti-

yatlanırdı. Qorxduğu sonralar başına gəldi. İki il sonra 

Xalq Cəbhəsi onu hakimiyyətdən düşürtdü.  

Rəsmi məlumat verilməməsinə, xalqdan gizli saxlanma-

sına baxmayaraq iyul ayında Heydər Əliyevin əvvəlcə Ba-

kıya, sonra da Naxçıvana qayıtması barədə adamlar ara-

sında xəbərlər gəzirdi. Yadımdadır, hələ atam xəstəxana-

da yatarkən – aprelin əvvəllərində palatadakı yaşlı xəstə-

lərdən biri söhbətlər zamanı gileylənirdi ki, niyə Şevard-

nadze Gürcüstanda hakimiyyətə qayıda bilir, amma biz 

Əliyevi hakimiyyətə qaytarmayaq və ya Ali Sovetə depu-

tat seçməyək?.. Altmış yeddi yaşlı, təqaüdçü, infarkt xəs-

təliyi keçirmiş Əliyevin yenidən hakimiyyət zirvəsinə qa-

yıdacağını ağlımıza kəsdirə bilmirdik. “Uzağı deputat 

olar, heç özü də istəməz, nəyinə gərək qocalığında özünü 

çətin vəziyyətə salsın”, - bir çoxumuz belə düşünürdük. 

Çox keçmədi, payızda – 30 sentyabrda Heydər Əliyev 

yüksək səs çoxluğu faizi ilə Naxçıvandan Azərbaycan SSR 

Ali Sovetinə deputat seçildi. 

Cəmiyyətdə ciddi dəyişikliklər hiss olunmaqda idi. Yeni-

dənqurma, aşkarlıq siyasəti ölkədə hər bir sahəyə təsirini 

göstərməyə başlamışdı. Yeni müəssisələr, kooperativlər, 

qəzetlər açılırdı, planlar, ideyalar irəli sürülürdü. 

10 noyabrda şair Tofiq Nurəli mənə zəng etdi, görüşməyi 

qərarlaşdırdıq. 11 noyabrda günorta çağı Azneft meyda-

nında görüşdük. Buna qədər bir çox qəzetlərdə yeni ya-

radılacaq səhiyyə qəzetinin gələn il üçün abunə elanlarını 

görmüşdüm. Bilirdim ki, Tofiq bəy bu qəzetin baş redak-

toru olmağa hazırlaşır. Onun qəzetdə işləmək dəvətinə 

böyük məmnuniyyətlə razılaşdm. Çoxdan arzulayırdım 

ki, ən geci ali təhsilimi bitirdikdən sonra mətbuat sahə-

sində işləyim. Daim rabitə sahəsində çalışmaq fikrim yox 

idi. O vaxtkı düşüncəmlə yazıçı olmaq istəyən kəs ilk 

növbədə mətbuatda işləməli idi. 

Az keçmədi şairlər – Allahverdi Məmmədli (onu 1986-cı 

ildə, Əhmədlidəki “İlham çeşməsi” ədəbi dərnəyindən ta-

nıyırdım) və Əmrah Xanməmmədli də bizim yanımıza 

gəldilər, onlarla da yaxından tanış oldum. Birlikdə Aznef-

tin o biri səmtində qala divarlarına bitişik iki mərtəbəli 

qədim binada yerləşən Tibb işçilərinin mədəniyyət evi de-

yilən (sonralar sökülüb yerində mehmanxana tikildi) yerə 

getdik. İkinci mərtəbədə səhiyyə nazirliyinin bir çox təş-

kilatları, o cümlədən “Şəfqət və Sağlamlıq Fondu” ilə bağ-

lı adamların da kabinetləri vardı. Burada, fondun sədri 

akademik Böyükkişi Ağayevin otağında yeni qəzetin mə-

ramı barədə müzakirələr, məsləhətləşmələr apardıq. Belə 

ki, yeni yaradılacaq qəzetin himayəçisi hələlik bu fond 

olacaqdı. 

13 noyabrda “Şəfqət” qəzetinin yaradılması və əməkdaş-

larının işə götürülməsi haqqında əmrlər verildi. O dövrdə 

Neft-Kimya İnstitutu adlanan təhsil müəssisəsinin önün-

dəki binanın ikinci mərtəbəsində bizim üçün bir neçə otaq 

ayırdılar. Bu binanın üçüncü mərtəbəsində isə yazıçı Bay-

ram Bayramovun rəhbərlik etdiyi Qarabağa Xalq Yardımı 

Komitəsi yerləşirdi. Eyni zamanda həmin komitənin qə-

zeti kimi fəaliyyət göstərən dövrün ən oxunaqlı qəzetlə-

rindən biri – “Azərbaycan” da (redaktoru Sabir Rüstəm-

xanlı), qonşuluğumuzda idi.  

Qəzetin ilk nömrəsi ilin birinci şənbə günü - 5 yanvar 

1991-ci ildə çap olundu. Bu, Azərbaycan mətbuat tarixin-

də ilk kütləvi səhiyyə qəzeti idi. Növbəti ildən təsisçiliyi 

Səhiyyə Nazirliyinin orqanı kimi rəsmiləşdirilən “Şəfqət” 

qəzetinin adı on altı il sonra, yəni 2007-ci ildən dəyişdiri-

lib “Tibb qəzeti” adlandırıldı.    

Şair Maarif Soltan, nasir Rafiq Tağı, ekoloq Yusif Dirili və 

adlarını unutduğum bir çox məşhur qələm adamları, jur-

nalistlər, alimlər qəzetdə mütəmadi olaraq yazılarını, tər-

cümələrini dərc etdirirdilər. Redaksiyada həyat yoldaşları 

yazıçı olan xanımlar – Raya Qocayeva (Fikrət Qoca), Gü-

lafət Davudova (Sabir Rüstəmxanlı), Nigar Qarayeva 

(Zülfüqar Şahsevənli) da çalışırdılar. Fəxr hissi keçirirəm 

ki, “Şəfqət”in ilk məsul katibi mən olmuşam. Hazırda 

mətbuat sahəsində imzasını  tanıdan Aygün Muradxanlı 

və Ləman Əliəşrəfqızı əmək fəaliyyətlərinə bu qəzetdən 

başlamışdılar. Doxsan üçüncü ilədək 25 min tirajla, həftə-

lik çap olunan qəzetin ünvanına elə gün olmurdu ki, oxu-

culardan məktub gəlməsin. 1993-cü ildə səhiyyə naziri 

Rahim Hüseynovun vəzifəsindən çıxmağı və onun yerinə 

Əli İnsanovun gəlməyi ilə başlanan maliyyə çətinlikləri-

miz 1995-ci ilin sonlarında yaradıcı kollektivimizin dağıl-

masıyla nəticələndi. 

Dekabr ayının əvvəllərində Bayıldakı işimdən – 1982-ci 

ilin oktyabr ayından bəri çalışdığım rabitə sahəsindən ta-

mamilə ayrılıb gündəlik redaksiyada işləməyə başladım. 

Amma, hər otağında üç-dörd nəfər olan yataqxana şərai-

tində qəzetə yazılar hazırlamaq mənim üçün çətin idi. 

Məcbur olub kirayə ev tutmaq istəyirdim. Köhnə iş yol-

daşlarım bu məsələdə mənə kömək etdilər. Uşaqları Mur-

manska köçmüş bir rus qadını Ukrayna meydanına yaxın 

binaların birindəki iki otaqlı mənzilində heçnəsiz il yarı-

madək yaşamağa mənə icazə verdi. Bunu etməkdə tək is-

təyi o idi ki, mənzili boş görüb məcburi köçkünlər oranı 

zəbt etməsinlər. 

Yeni yaşayış ünvanında, yeni işimlə 1991-ci ili böyük ruh 

yüksəkliyi, arzular və sonsuz ümidlərlə qarşılayırdım. Bu 

yeni il - SSRİ-nin son Yeni ili idi... 

20 yanvarda bütün respublikada xalq tərəfindən şəhidlə-

rin il mərasimləri keçirildi. 

5 fevral - Azərbaycan SSR-in adı dəyişilərək Azərbaycan 

Respublikası adlandırıldı. O gün həm də, Xalq Cümhuriy-

yətinin üç rəngli bayrağı Dövlət Bayrağı kimi təsdiq edil-

di. 

17 mart – SSRİ-də ittifaqın saxlanması məqsədi ilə refe-

rendum keçirildi. Təkcə Naxçıvan ərazisində referendum 

baş tutmadı, respublikanın qalan ərazisində guya xalq 98 

faiz səslə ittifaqda  yaşamasına səs verdi. 

Mart ayında Rafiq Tağı hekayələrimdən birini, o zaman 

Masallıda hazırlanan “Qala” adlı ədəbi qəzetdə dərc et-

dirdi. Bu onun ürəyinin genişliyindən idi. 

İşlədiyim “Şəfqət” qəzetində məsul katib işini aparmaqla 

yanaşı hər ay bir-iki məqalə yazmağa çalışırdım. İmzamın 

qəzetdə görünməsi, az da olsa onu tanıyanların əmələ 

gəlməsi mənim üçün hədsiz sevinc idi. 

19 aprel – 1990-cı ilin yanvarından bəri 15 ay davam edən 

qadağan saatı rejimi nəhayət ki, ləğv edildi. Moskva daha 

Mütəllibovu yerində möhkəmlənmiş hesab etdi.   

İlin ən yaddaqalan və hadisələrlə zəngin ayı avqust ayı 

oldu. Ayın 19-da eşitdik ki, Mockvada fövqaladə vəziyyət 

üzrə dövlət komissiysı yaradılıb, ölkədə fövqaladə vəziy-

yət elan edilib. Söz gəzirdi ki, yaxın saatlarda istirahətdə 

olan Qorbaçovu həbs edəcəklər, ölkə Stalin dövrünə qa-

yıdacaq, ciddi qayda-qanun yaradılacaq, beləliklə də, so-

vet dövlətinin dağıdılmasının qarşısı alınacaqdı. 

Ətrafımdakı əksər insanlar şok vəziyyətində idilər, sabah 

nə baş verəcəyini heç kim bilmirdi. Hamı hadisələrin ge-

dişatını gözləyir, susur və gözləmə mövqeyi tuturdular. 

Elə bil danışmağa ehtiyatlanmağa başlamışdılar. Əksə-

riyyət güman edirdi ki, vəssalam, qara günlərimiz gəlir. 

Hər kəs ürəyində öz fəalyyətinin gələcəyini götür-qoy 

edirdi. Buqələmunlar yenə oz sadiqliklərini nümayiş et-

dirmək əzmindəydilər. Camaat sadəlövhcəsinə “QKÇP”- 

nin yaranması ilə tezliklə Qarabağ probleminin həll olu-

nacağına sevinirdi. Amma bu sevinclə yanaşı başa dü-

şürdü ki, onu yenə təzə “silis”lər, sürgünlər, qırğınlar 

gözləyir və özü də qardaşlıq ailəsində yenə birincilik, “və-

tənə raport” səviyyəsində... 

Yuxarı dairələrdə isə toy-bayram idi. Səfərləri, görüləsi iş-

ləri yarımçıq qoyub böyük təmtəraqla qeyd edirdilər. 

Hətta bəzi yerlərdə pulsuz pivə verilirdi... 

O gün “Kommunist” nəşriyyatının (indiki “Azərbaycan”) 

mətbəəsində sevincəklər bizə deyirdilər: 

 -Az qalıb, sizinlə qurtarmağa.. 

Heç yadımdan çıxmaz, “Kommunist”in əməkdaşların-

dan biri yanıq verə-verə söyləyirdi: 

-Demokratiya bitdi. Bu gündən bizim dövran başlayır. 

Çoxdan gözləyirdik bu günü. Axır ki, gəlib çatdı. Qurtar-

dıq sizinlə... 

Mən dözmədim: 

-Haqsızlıq eləmə, nə vaxt sizin bostanınıza daş atmışıq? 

-Nə fərqi, daş atmasanız da arada xoruz buraxırdınız... 

Bütün rəhbərlər tam yəqin etmişdilər ki, fövqəladə vəziy-

yət komitəsinin qələbəsi şəkksizdir. Alma-ata, Tiflis, Bakı, 

Vilnüs hadisələrindəki müvəffəqiyyətlər onlara ümid ve-

rirdi. Yeltsinin tutulması xəbərini də səbirsizliklə gözlə-

yirdilər. Xeyr, yalnız şadlıq etmirdilər, həm də hazırlıq 

görürdülər: tapşırılmışdı özlərini demokrat sayanların si-

yahları tutulsun, haqq-hesab çürütmək üçün... 

Stalin dövrünə həsrət qalan veteranlar da sevinirdilər. Ye-

nə hörmətlərinin güzəştlərinin, medallarının artacagına 

ümidli idilər, yığışıb dəstəkləmək –“odobryat” etmək is-

təyirdilər. Pensiyaçılar da sevinirdilər – pensiyalar artmalı 

idi. Malların ucuzlaşacağına, maaşların artacağına xalq 

inanıb sevinirdi. Zavodlardan “zəhnətkeşlər adından” 

“odobryat” teleqramları gedirdi Moskvaya. Deyilənə görə 

Ayaz Mütəllibov da rusca “QKÇP” adlanan bu komissi-

yaya təbrik teleqramı göndərmiş, dəstəyini bildirmişdi. 

Amma sonralar, o, dəstəyi boynuna almayıb, and-aman 

edirdi ki, yalandı.  

Üç gün... Sonra hər şey dəyişdi birdən. Hətta yüz səksən 

dərəcəlik... Avqustun iyirni ikisi  günortadan bir az keç-

miş  mətbəədə təcili surətdə hazır bəyənatlar, çıxışlar yı-

ğışdırılıb məhv edildi. Riyakarlıq edib: olmayıb, yalandır, 

demək üçün... Bir-neçə saat əvvəl isə gülən gözlərə bulud 

çökdü. Göz qırpımında hamı dönüb oldu “anadangəlmə” 

demokrat. Nəşriyyat “Azərbaycan”a, “Kommunist” “Xalq 

qəzeti”nə çevrildi. “Azərinform” dil-dil ötdü ki, bizdə ha-

mı demokratdı. Teleqramlar öz istiqamətini Yeltsinə tərəf 

dəyişdi... 

Bir ayın tamamında yaşadığım bu qeyri-adi günlərdən 

bəhs edən “Tarixə yazılan üç gün” adlı məqalə yazdım. 

Çox oxunan qəzetlərin birində çıxmasına istədim. Nəş-

riyyatda tələbəlikdən tanıdığım jurnalist Mikayıl Nəri-

manoğlu ilə rastlaşarkən ona verdim. Səhəri gün məqalə 

o zamanın seçilən qəzetlərindən biri olan “7 GÜN”-də 

(redaktoru Emin Eminbəyli) dərc edildi.  

“QKÇP”-nin süqutu ilə şəhərdə yenidən mitinq dalğası 

başlandı. Azadlıq meydanı yenə dolub-daşmağa başladı. 

28 avqustda olan mitinqdə qərara alındı ki, meydanda 

ucalan Leninin abidəsi sökülsün. Yanvar faciəsindən son-

ra Kirovun heykəli götürülsə də, Leninə hələlik dəymə-

mişdilər.  

Bir gün sonra Leninin dayandığı yerdə böyük ölçülü üç 

rəngli bayrağımız dalğalanırdı.  

30 avqustda izdihamlı mitinq Ali Sovetin qarşısında idi. 

Həmin gün o dövrdəki Ali Sovetin növbədənkənar sesi-

yasında “Azərbaycan Respublikasının dövlət müstəqilli-

yinin bərpası haqqında” Bəyannamə qəbul edilərək Azər-

baycan Respublikası 1918-ci ildə qurulmuş Xalq Cümhu-

riyyətinin varisi elan olundu. Əslində bu müstəqilliyin 

elan edilməsi  demək idi. Hesab edirəm ki,  indiki müstə-

qilliyimiz məhz Bəyannamə günündən – 30 avqust 1991-

ci ildən başlayır. 

Keçmiş SSRİ-də sovet respublikalarının müstəqillik “pa-

radı” qəbul edilmiş bəyannamədən on gün əvvəl, 1991-ci 

ilin 19-22 avqustunda baş vermiş QKÇP “tamaşası” ilə 

başlanmışdı. Avqustun 20-də Estoniya, 24-də Ukrayna, 

27-də Moldova öz müstəqilliklərini elan etdilər. Buna qə-

dər isə ilk dəfə Litva respublikası (11.031990), sonra Rusi-

ya (12.07.1990), Gürcüstan (09.04.1991) suveren dövlət ol-

malarını  dünyaya bildirmişdilər. 

Mitinqlər sonrakı günlər – 1,2, 4, 6 sentyabrda da davam 

etmişdi. 2 sentyabrdakı mitinqdə Rafiq Tağı ilə birlikdə 

idim. 

3 sentyabrda xəbər tutduq ki, ötən ilin 30 sentyabrında 

deputat olan Heydər Əliyev Naxçıvan Ali Məclisinin səd-

ri seçilmişdir.  

Doxsanıncı ilin mayında Ali Sovetdə özünü prezident seç-

dirən Ayaz Mütəllibov 8 senytabrda - bu dəfə prezident 

seçkisi keçirib xalq adından vəzifəsini qanuniləşdirdi.  

Sovet İttifaqının dağıldığını dünyanın hər yerində dərk 

etsələr də, o vaxtkı respublika rəhbərliyimiz müstəqilliyi 

nədənsə həzm edə bilmirdi. Yetmiş il Kremlin göstərişi ilə 

işləyənlər baş verənlərə daxilən inana bilmirdilər, daha 

pisi o idi ki, qorxaqlıqdan inanmaq istəmirdilər. Ona görə 

də  Azərbaycan Respublikasının Dövlət Müstəqilliyi haq-

qında Konstitusiya Aktının hazırlanıb qəbul edilməsi 14 

günə nəzərdə tutulsa da, məsələni müxtəlif  bəhanələrlə 

48 günədək – 18 oktyabradək uzatdılar. Artıq Türkmənis-

tan, Qazaxıstan və Belorusiyadan başqa bütün respublika-

lar müstəqilliyin elan etmişdilər. 

Bütün bunlar azmış kimi iki ay sonra, 29 dekabrda müs-

təqilliklə bağlı referendum da təşkil edildi. Martda SSRİ-

nin saxlanmasına səs verməyə məcbur edilən xalqı eyni 

qayda ilə müstəqilliyə səs verdirdilər. Sadəcə gülünc idi, 

sovet dövləti yox olsa da, ürəklərində məhəbbəti qalan 

hakimiyyət müstəqillik üçün sübut-dəlil toplamaqla baş-

larını qatırdılar. Çünki, Ayaz Mütəllibov və ətrafı dildə 

desələr də, qəlblərində müstəqillik hissi yox idi. Heç bir 

sovet ölkəsində bizdəki sayaq əllaməliyə yol verib Kons-

titusiya Aktı qəbul edilməmiş, müstəqilliklə bağlı referen-

dum keçirilməmişdi.   

Böyük bir era – sovet zamanı bitmiş, fəlakətlərlə dolu 

müstəqillik dövrü başlanmışdı... 

03.2018  

 

 
 
 
 
 
 
 
 
 
 
 
 
 
 
 
 
 
 
 

 


